
Konisitūtone ‘o e Siasi Uesiliana Tau‘ataina ‘o Tonga ‘i ‘Aositelelia


KO E SIASI UESILIANA TAU‘ATAINA ‘O TONGA MO ‘ENE FEKAU‘AKI MO E SIASI UESILIANA TAU‘ATAINA ‘O TONGA ‘I ‘AOSITELELIA

Ko e kamata ‘o e Lotu faka-Metotisi (Uēsiliana) ‘i he ‘Otu Tonga ko e ‘omi ‘e he kau misinale Metotisi mei Pilitāia lahi ‘i he 1822. Na‘e ‘ikai ke faingofua ‘a e fokotu‘u lotu ‘a e kau misinale ka na‘e tokoni lahi ‘a hono tali ‘e he Tu‘i ‘o Tonga ‘o e ‘aho ko ia; ko Taufa’āhau Tupou I ‘a e lotu ke lava ‘o fokotu‘u ha ngaahi fai‘anga lotu Uēsiliana pea hoko ko ha kautaha Lotu ‘o fakaongoongo pē ki he konifelenisi ‘a e Metotisi ‘o ‘Aositelēlia.

Na‘e fononga lelei mai pē ‘a e Siasí ‘i he fengāue‘aki lelei mo e Siasi Metotisi ‘o ‘Aositelēlia ‘o hoko mo hono fokotu‘u ‘o e fuofua ako kolisi ‘i Tonga ‘i he 1866. Na‘e ‘ikai ke fuoloa mei ai, kuo ‘i ai ha faingata‘a ki he Siasí ‘o hoko mo e mavahe ‘a e konga ‘o e Siasí ‘i he 1885 ‘o fokotu‘u ha Siasi fo‘ou (Siasi Tonga Tau‘atāina ‘o Tonga) ke mavahe mei he konifelenisi ‘o ‘Aositelēlia. Ka na‘e kei loto pē ha tokolahi ke nau kei fakaongo pē ki he konifelenisi ‘o e Siasi Metotisi ‘o ‘Aositelēlia.

‘I he 1924, na’e fakahoko ai ‘a e ngāue ‘i he finangalo lelei ki ai ‘a ‘Ene ‘Afio Kuini Sālote Tupou III ke to e fakatahataha’i ‘a e ongo kautaha lotu Uēsiliana ‘o Tonga pea na‘e fokotu‘u ai ‘a e konifelenisi ‘a e Siasi Uēsiliana Tau‘atāina ‘o Tonga. Na‘e fili leva ‘a Faifekau Setaleki Manu ko e fuofua Palesiteni ia ‘o e Siasí. Na‘e ‘ikai fiemālie ha ni‘ihi ‘o e kau Lotu Tau‘atāiná pea hoko ai pē mo ‘enau mavahe ‘o hokohoko atu ‘a e Siasi ‘o Tonga Tau‘atāina.

Ko e tui faka-Kalisitiane mo e ngaahi tokateline fakalotu tefito ‘i he Tohitapu ʻoku ngäue‘aki mo muimui ki ai ʻa e Siasi Uēsiliana Tau‘ataina ʻo Tongá ʻi he Puleʻanga Tongá, ʻa ia ʻoku fakahā mahino ʻi he Konisitūtoné (paaki hono nima, 2005) ‘a e Siasi Uēsiiana Tau‘atāina ‘o Tonga ‘i he Pule‘anga Tongá ‘oku lau ko e Konisitutone mo e Ngaahi Lao ‘a e Siasi Uesiliana Tau‘ataina ‘o Tonga. 

 VAHEFONUA ‘AOSITELELIA 
‘I hono tali ʻe he Siasi Uēsiliana Tau‘ataina  ʻo Tongá, ʻi he Puleʻanga Tongá ihe 2015, ke hoko ‘a e Siasi ʻUēsiliana Tauʻatāina ʻo Tonga ʻi ‘Aositelēliá ko ha Vahefonua ‘o e Siasi Uēsiliana Tauʻatāina ʻo Tonga ʻi Tongá, pea mo fakapapau’i ʻi heʻene ngaahi Konifelenisi Fakataʻú ko e Siasi ʻUēsilia Tauʻatāina ʻo Tonga ʻi Aositelēliá ko ha Vahefonua (pe District), ʻo e Siasi Uēsiliana Tauʻatāina  ʻo Tonga ʻi Tongá ʻoku fakapapauʻi heni ʻa e tuʻutuʻuni ʻa e Konifelenisi.´ 

ʻOku ohi mai ʻe he Siasi ʻUēsiliana Tauʻatāina ʻo Tonga ʻi Aositelēliá, ʻa e ngaahi tu‘utu‘uni pea mo e ngaahi founga fakangāue ‘oku feʻunga mo taau ke ne tataki ʻa e lotu ʻa e Siasi Uesiliana Tauaʻatāina ʻo Tonga ʻi ʻAositeleliá. 

KO E NGAAHI TEFITOʻI AKONAKI
Ko e Ngaahi Kupu'i Folofola 'oku ngāue'aki ke fakamo'oni ki he Ngaahi Tefito'i Akonakí ko e to'o ia mei he liliu na'e fakahoko 'e Toketā Molitoní.

KUPU 1. KO E  'OTUA KO E TAMAI
'Oku tau tui ki he Taha pē 'a e 'Otua Mo'uí pea 'oku ne Toputapu mo Mo'oni, ko e Laumālie Faka-'Itaniti, ko e Fakatupu pea mo Tauhi pea Pule Aoniu ki he me'a kotoa pē 'oku hā mai mo 'ikai ke hā mai. 'Oku 'ikai fakangatangata hono Mafimafi mo hono Poto mo 'ene Fakamaau Totonu, mo 'ene Leleí pea mo 'ene 'Ofa, pea 'oku ne pule mo e tokanga faka'atu'i ki he lelei mo e fakamo'ui 'o e kakai kotoa pē ke lāngilangi'ia ai 'a hono Huafá.

'Oku tau tui ki hono fakahaa'i mai 'e he 'Otua ia 'i he Tolu-Taha'i 'Otua Toputapú. Ko e Tamai, mo e ʻAlo pea mo e Laumālie Mā'oni'oni, 'oku mahino 'enau Tolú ka 'e 'ikai ala fakamavahevahe'i, pea 'oku faka'itāniti ai pē 'enau Taha 'i he ngāue mo e māfimafi. Koe 'Otuá ko e Laumālie laui 'Itaniti, pea 'oku ta'e fakangatangata mo ta'e liliu hono angá mo hono ngaahi 'ulungāanga kotoa pē, pea ko ia toko taha pē 'oku mo'ui 'iate ia pē.

KUPU 2. KO SĪSŪ KALAISI KO E 'ALO
'Oku tau tui kia Sīsū Kalaisi, ko e 'Otua mo tangata kakato mo mo'oni, pea kātoi haohaoa mo 'ikai mafakamavahevahe'i 'iate ia 'a e natula faka-e­'Otua mo faka-e-tangatá. Ko ia 'a e Folofola Faka- 'Itāniti na'e hoko 'o Kakano, ko e 'Alo tofu-pē-taha 'o e Tamaí, na'e 'alo'i 'e he Taupo'ou ko Melé 'i he mafai 'o e-Laumillie Mā'oni'oni. Koe'uhi ko e fakatamaio'eiki 'ene ngaué, ko ia ai na'a ne mo'ui mo mamahi pea ne pēkia 'i he kolosí. Na'e telio ia pea  ne toetuʻu mei he pēkiá ʻo ne hā'ele hake ki hēvani ke ne ʻafio mo e Tamaí ʻa ia tene toe hāʻele mai mei ai. Ko la 'a e Fakahaofi Faka'itanití, 'a ia 'oku ne hūfekina kitautolu pea 'e fou 'iate ia 'a e fakamāu'i 'a e taha kotoa pē.

Ko Sīsū Kalaisí ko e 'Alo mei 'ltāniti 'o e 'Otua, 'a ia na'a ne hoko ko e tangata, pea talu ai pē 'ene 'Otua mo Tangata, 'o ua hono angá kā ko e toko taha pē; pea tene pēhe ai pē 'o ta'engata. Na'a ne tuku ia ke 'alo'i 'e he Taupo'ou ko Mele' 'i hono tu'itu'ia 'i he Laumālie Ma'oni'oní, 'o ne ma'u ai mo'o na ha sino'i tangata mo ha laumālie'i tangata; ko hono makehe pē koe 'ikai ha'ane angahala'.

KUPU 3. KO E LAUMĀLIE MĀ'ONI'ONÍ
'Oku tau tui ki he Laumālie Māʻoniʻoni 'a ia 'oku hoko mai mei he Tamaí mo e 'Alo pea 'oku ne uho taha ai pē mo kinaua. 'Oku ne fakamahino'i ki māmani 'a e angahala pea mo e mā'oni'oní pea mo e fakamaau totonú. 'Oku tataki 'a e taha kotoa pē 'i he funga 'o hono tali mo'oni 'a e Kosipēli pea ke kau ki he feohi 'i he Siasí. 'Oku ne fakafiemalie, tauhi mo fakamafai'i 'a e kau tuí, pea tataki kinautolu ki he mo'oni kotoa pē.

Koe Laumālie Mā'oni'oní ko hono Toko Tolu ia 'i he Tolu Tapú, 'o taha ai pē 'i he 'Otua mo e Tamaí moe 'Alo. 'Oku ne kau 'i he fakatupu 'o e me'a kotoa pē, mo hono tauhi, kae lahi 'i he ngāue fakamo'ui. Na'a ne o'i 'akinautolu na'a nau tohi 'a e folofola, mo ne hinoi'i ke nau tauhi totonu 'a e mo'oni faka­ 'Otua. Na'a ne fakatupu 'a e tangata 'o hotau 'Eikí, ko ia na'e 'alo'i ia ta'e ha angahala; pea 'i he 'ene Misaia leva ('a ia ko Pani), na'a ne mōifua kiate ia 'a e poto mo e kelesi ki hono lakanga fakamouʻi. 'Oku ne me'a mo ui ha kakai ke malanga'aki 'a e folofola, mo fai 'a e ongo Sakalamenití; pea 'oku 'a ‘ana honau fakamafai mo fakaola 'enau malanga ke liliu 'a e angahala, mo langa hake 'a e kau tuí; pea 'oku ne fakafofonga ki he 'Eiki ko -Sīsū 'i he ngaahi ma'u'anga kelesi kotoa pē. 'Oku ne fakamaama honau (kau tui) 'atamaí ke 'ilo ki 'uhinga 'o e folofola'; 'oku ne kaungā fakamo'oni mo honau laumālie ko e fānau kinautolu 'a e 'Otua'; 'oku ne tokoni 'i he 'enau lotú; 'oku ne fakama'a kinautolu mei he angahala 'i tu'a mo loto; pea 'oku ne fakafonu honau loto mo e mo'uí 'aki 'a e 'ofa haohaoa mo e kelesi fulipē.

KUPU 4. KO E TOHI TAPU
'Oku tau tui ki he Tohi Tapu, 'a e Fuakava Motu'a mo e Fuakava Fo'ou, 'a ia 'oku fakahaa'i mai ai 'a e Folofola 'a e 'Otua 'a ia 'oku malava ke fakahoko ai hotau fakamouʻí. 'Oku totonu ke tau tali ia 'i hono fakafou mai 'i he Laumālie Mā'oni'oni ko e tu'utu'uni mo'oni mo e tataki ki he tui mo e ngāue. Ka 'i ai ha me'a 'oku 'ikai fakahoko mai, pē fokotuʻu 'e he Tohi Tapú pea 'oku totonu ke 'oua 'e hoko ia ke makatu'unga ai 'etau tuí pē 'e ako'i ko e lava'anga hotau fakamo'ui.

'Oku ui 'a e Tohi Tapú ko e Folofola 'a e 'Otua', koe'uhi 'oku fou ai 'ene fakaha hono finangaló ki he kakaí. Ko e finangalo ko ia 'a e me'a ke tau tui ki ai, 'a e me'a ke tau fai; pea mo e me'a 'oku taau ke tau 'amanaki te ne fai ma'atautolu. Kuo ne tuku 'ene Folofola ke tauhi 'e he Siasí, ke 'aonga ki he kakai taki taha, pea ki he ngaahi fakataha, ke ako mo malanga'aki 'i he 'ao 'o e kakaí. 'Oku 'aonga kiate kita toko taha, ke fe'ao mo au 'i he 'aho kotoa pē, 'o ako kita ki he totonú.

KUPU 5. KO E SIASI
'Oku tau tui ko e Siasi Faka-Kalisitiane ko e feohi'anga 'o e kakai 'oku tui mo'oni ko hotau ʻEikí 'a Sīsū Kalaisi. 'Oku tau tui ko e Siasí 'oku taha pē, 'oku toputapu, 'oku faka'aposetolo pea mo fakaleveleva: ko e feohi'anga fakamo'ui 'a ia 'oku malanga'aki ai 'a e Folofola 'e he kakai kuo ui 'e he 'Otua, pea fai ai 'a e Ongo Sakalamenití 'o fakatatau mo ia kuo tu'utu'uni 'e Kalaisí. Pea 'i he funga 'o e tataki 'a e Laumālie Māʻoniʻoní, 'oku fai ai 'e he Siasí 'a hono tauhi 'o e lotú, ke hinoi'i 'a e kau tuí pea ke fakamo'ui 'a mamani.
Ko e Siasi ko e kautaha 'akinautolu 'oku tui kia Kalaisi ko hotau 'Otua Fakamo'ui mo hotau 'Eiki, pea 'oku nau lotu ki he 'Otua 'i hono huafa. Ko e Siasi Hā maí ko e kakai kotoa 'oku kau ki he ngaahi Siasi Faka-Kalisitiane: ko e Siasi Ta'ehāmaí, ko e kakai kotoa kuo tui talu mei he kamata'anga 'o faai mai.

KUPU 6. KO E SĀKALAMENITI
'Oku tau tui ko Sakalamenití, na'e fakatapui 'e Kalaisi mo'o faka'ilonga mo fakamo'oni 'o e tui 'a e Kalisitiane mo hotau 'ofa'i 'e he 'Otua. Ko e Sakalamenití ko e fou'anga mai ia 'o e kelesi ko ia 'oku ngāue ta'e hā mai ai 'a e 'Otua 'iate kitautolu, ko e 'uhi kae tu'utai, kaukaua mo fakapapau'iʻi 'a 'etau tui pikitai kiate ia. Ko e Ongo Sākalameniti na'e tu'utu'uni 'e hotau 'Eiki ko Kalaisí, ko e Papitaiso mo e 'Ohomohe 'a e 'Eikí.

'Oku tau tui ko e Papitaiso 'oku fai ko e fakahā'i 'o e kau ki he Siasí. Ko e fatongia mahu'inga 'o e Siasí 'oku tō ki he matu'a 'a e fānau valevale kuo papitaisó. 'Oku 'a nautolu ke fafanga mo akonekina fakaLaumālie 'a e fānau valevale kae 'oua kuo nau tali 'a Kalaisi, pea tupu mei he 'enau fakamo'oni 'o 'enau tuí ke sila'i honau papitaiso'.

Ko e faka'ilonga 'i tu'a 'o e Papitaisó ko e vai, 'a ia 'oku unu kita ki ai, pē 'oku luluku 'aki hoto mata, 'o ui ko e papitaiso 'i he huafa 'o e Tamai mo e 'Alo mo e Laumālie Mā'oni'oni. 'Oku faka'ata ai foki kita mei he angahala mo hono 'ulí, pea mo 'ete ma'u ha mo'ui fo'ou 'ia Kalaisi. Ko e papitaiso 'o e kakai lalahí 'oku fakakau leva ai kinautolu ki he Siasi Hā mai 'o Kalaisí; pea 'oku sila'i ma'anautolu ('o kapau 'oku nau fakatomala mo'oni) 'a e ngaahi tapuaki 'o e kovinanite'. Ko e fanga ki'i valevale 'oku papitaiso 'oku nau kau leva ai ki he Siasi Hā maí, pea 'oku 'onautolu hono leleí 'i tu'a; pea 'oku pau foki mo'o nautolu 'a e ngaahi koloa fakaLaumālie 'oku tu'u 'i he kovinanite, 'o ka nau ka fai 'amui hono ngaahi tu'utu'uní. Ko hoto fatongia 'oku tupu mei hoto papitaiso ki he huafa 'o e Tamai mo e 'Alo mo e Laumālie Mā'oni'oní, ko e 'uluaki me'a kuo pau ai ke u li'aki 'a e tēvoló mo 'ene ngaahi ngāue fulipē, 'a e fakausousa mo laukau 'o eni maama angahala'ia, kae 'uma'a 'a e ngaahi holi kovi 'a kakano; pea ko hono ua, ke u tui ki he ngaahi tokateline 'o e lotu kalisitiane; pea ko hono tolu, ke u fai 'a e finangalo mā'oni'oni 'o e 'Otua mo 'ene ngaahi fekau, pea u fou ai 'i he ngaahi 'aho kotoa pē 'o 'eku mo'uí.

'Oku tau tui ko e 'Ohomohe 'a e 'Eiki ko e fakamo'oni 'o hotau huhu'í: ko e fakamanatu 'o e mamahi mo e pēkia 'a Kalaisí, pea ko e fakahā'anga 'o e taha mo e fe'ofo'ofani 'a e kakai Kalisitiane mo Kalaisi, mo e kakai kotoa pē. Ko kinautolu 'oku fai mo'oni, taau mo fai 'apasia 'enau kai mei he ma kuo pakipaki mo inu mei he ipu fakafetaʻí, 'oku nau ma'u 'inasi faka-Laumālie 'i he sino mo e ta'ata'a 'o Kalaisí 'o a'u ki he 'ene to e ha'ele mai.

Ko e 'uhinga 'o e lea Sakalamenití ko e me'a ia 'oku hā 'i tu'a, 'a ia na'e tu'utu'uni 'e Kalaisi mo faka'ilonga 'o ha kelesi 'oku ta'e hā mo fakaLaumālie, 'a ia 'oku foaki kiate kitautolu; pea tala'ehai ko e faka'ilonga pē, ka ko e founga foki 'o e kelesi ko ia, mo e fakamo'oni kiate kitautolu 'oku 'i ai ia. Ko e sila ia mo e fakamo'oni 'o e kovinanite 'ofa 'oku tu'u 'ia Kalaisí: pea ko e ngaahi me'a 'oku 'i he kovinanite ko ia 'oku motu mei he 'Otua 'i he'ene tala'ofa, ka 'oku toki pau ma'a e tangata 'i he'ene talangofua ki he ngaahi tu'utu'uní.

KUPU 7. KO E ANGAHALA MO E TAU'ATAINA
'Oku tau tui 'oku 'ikai ke maa'usia 'e ha taha 'a e Māʻoniʻoni 'o ka ne ta'e 'oua 'a e kelesi tōmu'a mai 'a hotau 'Eiki ko Sīsū Kalaisí pēhe 'oku tau tō nounou ai pē 'i he mā'oni'on ka tau hehema ai pē ki he kovi. Pea ka 'ikai ha fānau'i fo'ou, 'e 'ikai 'aupito ha momo'i mamata ki he Pule'anga 'o e 'Otua. Kapau te tau falala ki hotau ivi 'o 'ikai ke kau ai 'a e kelesi 'a e 'Otua, 'e 'ikai momo'i lava ha ngāue ke fakahoifua ki he 'Otua. Kae kehe, 'oku tau tui, ko ha taha kuo o'i mo fakamafai'i 'e he Laumālie Māʻoniʻoni 'oku ne mafeia ke tu'utu'uni tau'ataina ke ne loto'aki 'a e fai lele. Koe angahala ko e talangata'a ki he lao 'a e 'Otua 'i loto pē 'i tu'a. 'Oku 'i ai pē 'ae 'amanaki he na'e tu'utu'uni 'i he kamata'anga ha Toko Taha ke fai.

KUPU 8. KO E FAKALELEI 'IA KALAISI
'Oku tau tui na'e fai ai pē 'e he 'Otua 'ia Kalaisi 'a e fakalelei 'o māmani kiate ia. Ko e feilaulau na'e hiki fiemalie 'e Kalaisi 'i he Kolosí, ko e feilaulau haohaoa mo fe'unga mo'o fakamolemole 'a e angahala 'a māmani fulipē pea fakatau'atāina ai pē 'a e kakai kotoa pē mei he angahala kotoa pē. 
Ko e pēkia 'a Kalaisi ko hotau fetongi ko e me'a mahu'inga ange fau; ko ia neongo ko e fakamaau faitotonu 'a e 'Otua, ka 'oku ne lava ke fakamolemole 'etau ngaahi augahala ko e sio ki he pēkia ko ia, pea ke fakalelei mo kitautolu.


KUPU 9. KOE FAKATONUHIA MOE FANAU'I FO'OU
'Oku tau tui 'e 'ikai faifai pea lau kitautolu kuo tau taau 'i he 'ao 'o e 'Otua' koe'uhi ko ha'atau fai ha ngāue lelei pē fakahoifua koe'uhi ko ha me'a kuo tau lava. 'Oku fai 'a e fakatonuhia 'o e augahala kuo fakatomala, pea lau kuo nau taau 'i he 'ao 'o e 'Otua 'aki pē 'enau tui ki hotau 'Eiki ko Sīsū Kalaisí, pea fai 'aki 'a e ivi 'o e Laumālie Mā‘oni'oní, 'a e 'oku tau kaungā 'inasi ai 'i he faka-'Otua mo a'usia 'a e mo'ui fo'ou. Pea tupu mei he fānau'i fo'ou ko ia 'a e malava 'e he Kalisitiane ke fakalelei ia ki he 'Otua pea faingofua ai ke fai fiefia mo lototō 'a e talangofua ki hono finangalo.

'Oku tau tui, neongo 'oku tau ma'u 'a e fānau'i fo'ou, 'oku faingofua pē ke toe mahu'i atu mei he kelesí 'o mo'ua ki he angahala. Ka na'a mo ia, 'e kei malava 'e he kelesi 'a e 'Otua ke fakafo'ou kitautolu ki he mā'oni'oní.

Ko e fakamolemole angahala ko e fānau'i fo'ou, pea mo e fakamā'oni'oni.Ka ai ha angahala 'oku ne fakatomala mo tui pikitai kia SĪSŪ Kalaisi, 'oku fakamolemole tu'unga'a pē 'ene ngaahi hia 'o 'ikai 'eke pē tautea.Ko e tangata angahala kuo fakamolemole 'oku ne hangē tofu pē ha taha kuo fakatonuhia 'i he fakamaau, he 'oku ngāue ki ai 'a Langi 'o hange 'oku ne 'ata'atā ko e 'uhi pē ko Kalaisi. Ko e fanau'i fo'ou ko e ngāue ia 'a e 'Otua 'i hoto laumālie, 'a ia ʻoku fai 'e he Laumālie Māʻoniʻoni, pea ʻoku kamata ai 'ete mo'ui fo'ou 'ia Sīsū Kalaisi.


KUPU 10. KO E FAI LELEÍ
'Oku tau tui ko e fai lelei ko e fua 'o e tui mo e fanau'i fo'ou ka 'oku 'ikai ha'ane kākunga ke to'o ai 'etau ngaahi angahala pē ofe'i 'a e fakamaau faka­ 'Otua. 'Oku tau tui ko e ngāue leleí, 'a e 'oku fakahoifua mo taau ki he 'Otua 'ia Kalaisí, 'oku ake mei he tui 'oku mo'oni mo mo'ui, pea fakamo'oni 'e he ngāue leleí 'a e tui ko ia.

KUPU 11. KO E FAKAMA'ONI'ONI MO E HAOHAOA FAKA-KALISITIANE:

'Oku tau tui ko e fakamāʻoniʻoní ko e ngāue 'oku fai 'e he kelesi 'a e 'Otua 'i he Folofola mo e Laumālie 'iate kinautolu kuo fanau'i fo'ou pea fai ke tatafi ai 'a e angahala mei he 'enau ngaahi mahalo, lea mo e ngāue, pea o'i ai ke mo'ui talangofua ki he finangalo 'o e 'Otua pea tuli atu ki he māʻoniʻoni ko ia, 'a ia kapau 'e 'ikai ma'u, 'e 'ikai ala mamata ki he 'Eikí.

Ko e mā'oni'oni haohaoa ko e loto ia 'oku 'ofa, ma'a mo haohaoa mo'oni. 'Oku 'atā kiate ia kuo fanau'i fo'ou pea kuo tau'ataina mei he ha'i 'o e angahala, pea 'ofa ki he 'Otua 'aki 'a e kotoa 'o e loto mo e Laumālie mo e 'atamai mo e ivi, pea 'oku 'ofa ki he kaungāʻapi 'o hangē ko 'ene fai kiate ia. Kae kehe, 'oku tu'unga 'i he tui kia SĪSŪ Kalaisí 'a e ma'u 'o e me'a 'ofa ko ia' 'i he mo'ui ko ení; ko ia 'oku taau ke vakili fakamaatoato ki ai 'e he kotoa 'o e fānau 'a e 'Otua'.

'Oku tau tui 'oku 'ikai ta'ofi ai kitautolu mei he vaivaí, fakapo'ulí mo e ngaahi fehalaaki 'oku alāanga mo e tangata, 'uma'ā ke tau hao ai mei he toe tō ki he angahala. 'Oku taaµ mo e Kalisitiane ke faka'ehi'ehi mei he hikisia kae faka'utumauku ke ikuna 'a e fakatauele kotoa 'o e angahala. 'Oku taau ke talangofua kakato ki he finangalo 'o e 'Otua kae lava ke mahu'i meiate ia 'a e ha'i 'o e angahala; pea ko e māmani ko ení mo e kakano mo e tevolo 'oku ikuna noa pē, pea 'e mafeia 'e ia hono ngaahi filí koe'uhi ko e ivi 'o e Laumālie Ma'oni'oní.

Ko e fakamāʻoniʻoni ko e ngāue 'a e kelesí he 'ene fakama'a 'a e Laumālié mei he 'uli 'o e angahala, mo 'ene fakatapui ia ma'ae 'Otua. 'Oku fakama'oni'oni'i kitautolu fakataha mo e fakamolemole 'o 'etau ngaahi angahala, mo hotau fanau'i fo'ou. Koe mā'oni'oni haohaoa ko e loto ia kuo ma'a mei he ta'e totonu fulipē, pea 'oku 'ofa ki he 'Otua 'aki 'a e kotoa 'o e loto mo e 'atamaí mo e laumālie mo e iví pea 'oku 'ofa ki he kaunga'apí 'o hange ko kita.

KUPU 12. KO E  FAKAMAAU MO E MO'UI KAHA'U
'Oku tau tui 'oku kāpui 'a e toko taha kotoa pē 'e he fakamaau totonu ʻa Sīsū Kalaisí, 'i he taimi ni mo e 'aho fakamuí. 'Oku tau tui ki he toetu'u mei he pēkia; ko e angatonú ki he mo'ui ta'engata ka ko e kau faikoví ki he mala'ia ta'engata. 

KUPU  13.   KO E MA'UNGA KELESI
'Oku tau tui ko e fatongia totonu mo e faingamalie hounga 'i he 'ao 'o e 'Otua ke punou 'e he Kalisitianí 'o lotu fakalangilangi mo taka 'apasia, kae fai lototō. 'Oku tau tui ki he mahu'inga lahi 'o e ngaahi ma'unga kelesí ki he mo'ui 'a e Siasí; pea ko ia, ko e fakataha 'a e kakai 'o e 'Otua ki he lotu, ko e faingamālie 'aonga ia ki he feohi faka-Kalisitiane mo e mo'ui faka-Laumālie.

'Oku tau tui 'oku fakaleveleva ke tatau tofu 'a e ouau lotu 'i he feitu'u kotoa pē ka ke fai fakapotopoto ke fe'unga mo e tu'utu'uni 'o e taimí pea fakatatau mo e tu'unga 'o e kāinga lotū. 'Oku taau ke fai 'i he lea mo e founga 'oku mahino ki he kakaí, pea hoa mo e Tohi Tapu mo hono hinoi'i 'o e kakai kotoa pē kae kei alaanga ai pē mo e ngaahi Lao mo e Tu'utu'uni 'a e Siasí.

Ko e faka'ilonga lahi 'a ia 'oku 'ilonga ai 'a e ngaahi Siasi Faka-Kalisitiane 'i māmani ko 'enau fakataha ke fai 'a e lotu 'i he huafa 'o Sīsū, pea mo 'enau fai 'a e ongo Sākalameniti na'a ne tuʻutu'uni.

KUPU 14. KO E 'AHO TAPU 'O E 'EIKÍ
'Oku tau tui ko e 'Aho 'o e 'Eikí 'oku fakatapui faka-'Otua ki he lotu ki he 'Otua, ki he malōlō mei he ngaahi ngāue 'aho ngofua kae moifua ki he langa hake 'o e mo'ui fakaLaumālié, ki he feohi faka-Kalisitlané, mo e ngāue fakamouʻí. Ko e 'aho fakamanatu 'o e Toetu'u 'a hotau 'Eikí, pea ko e fakatu'amelie ki ha'atau malōlō faka'itaniti. Ko e 'aho fe'unga ki hono fakatu'uta mai mo fakamafola 'o e Siasi Faka-Kalisitiane pea mahu'inga mo'o fakatu'umālie ma'a e kakaí.

KUPU 15. KO E KALISITIANÉ MO E KOLOA:
'Oku tau tui 'oku 'o e 'Otua ʻa e koloa kotoa pē, pea ko e koloa taautaha 'oku ma'u 'e ha taha, 'oku 'a'ana ia pea ko e fatongia māʻoniʻoni faka-'Otua hono tauhí. Ko e koloa taau taha kotoa pē ke ngāue'aki ko e fakahā'anga 'o e manava'ofa mo e foaki faka-Kalisitiane, pea ke-tokoni 'aki ki he ngaahi ngāue fakalotu 'a e Siasí 'i Mamani. Ko e koloa kotoa: taautaha, fakakautaha pē fakatokolahi, 'oku taau ke fai totonu ki hono tauhi pē ngāue'aki fakapotopoto ma'a e lelei 'a e kakai kotoa pē 'i he pule māfimafi mo mā'oni'oni 'a e 'Otua'. 

KUPU 16. KO E PULE'ANGA
'Oku tau tui kuo ma'u 'a e ngaahi mafai mo e totonu 'a e pule'anga mei he 'Otua Mafimafi. Ko ia, 'oku taau ke faka'apa'apa 'a e Kalisitiane ki he pule'anga 'oku nofo malu aí. 'Oku tau tui koe pule'anga kotoa 'oku taau ke makatu'unga 'a 'ene langa mo 'ene ngaahi ngāue ki hono malu' i 'o e langilangi mo e ngaahi totonu faka-'Otua 'o e kakai kotoa pē. 'Oku tau tui ko e taú mo e lingitotó 'oku 'ikai taau mo e Kosipēlí mo e Laumālie 'o Kalaisi. 'Oku tau tui koe ngafa 'o e Kalisitiane kotoa ke poupou mo mateaki ki he pule'anga pea fai pēhe 'i he fiefia, angatonu mo e to'onga faka-'Otua.













1) KO E HINGOA ʻO E SIASI_____________________________________________________________________________
       Ko e hingoa ʻo e Siasi´ koe ‘Siasi Uēsiliana Tauʻatāina ʻo Tonga ʻi ‘Aositelēliá Limited.
 
2) KO E LAO ‘OKU FAKAMALUMALU KIAI ‘A E SIASI 
(a) Ko e Siasi ‘oku fakamalumalu ki he lao ‘oe Pule’anga ‘Aositelelia fakalukufua pea ‘oku fakamalumalu ‘a e Siasi ki he ngaahi tu’utu’uni ‘oku hā ‘ihe lao fekau‘aki mo e: 

1. Ngaahi Kautaha na‘e fa‘u ‘ihe 2001 (Corporations Act 2001 (Cth))

2. Naahi lao ki he ngaahi kautaha ngāue ‘ofa ‘i he pule’anga ‘Aositelelia (Australian Charities and Not-for-profits Commission Act 2012 (Cth))  

3) KO E KAUTAHA FAKALAO ‘OKU LESISTA KIAI ‘A E SIASI____________________________________________

(a)    ‘Oku kau ‘a e Siasi´ ki he kautaha ‘i he pule‘anga ‘o ‘Aositelelia ‘a ia ‘oku ‘ikai fakataumu‘a ki he fakatupu ‘a ia ko hono tu‘utu‘uni ‘o fakatatau ki he Konisitutone ni ko kinautolu ‘a e kau memipa lolotonga, pe ko kinautolu na‘a nau hoko ko e memipa ‘i he ta’u ʻo e kamataʻanga ‘a e ta‘u kuo tu‘utu‘uni ai ‘e he Siasi ‘e ‘ikai ke toe hoko ko ha Siasi ‘e lesista ko ha kautaha ‘i he Pule’anga ‘o ‘Aositelelia, ‘e tukupa ‘a e kau memipa ko ia ke nau foaki pea mo tokoni ki he:
(i)     totongi ʻo e ngaahi moʻua ʻo e Siasí;
(ii)     totongi ʻo ha ngaahi fakamole fekau‘aki mo e ngāue ki hono fakama‘opo‘opo ‘o e ngaahi ngāue ‘a e Siasi kimu‘a pea fakapekia ‘a e lesista ‘a e Siasi pea mo e Pule‘anga;
(iii) kae pehē ki ha ha liliū ki he pa‘anga ‘e loto ‘a e kau memipa ke nau foaki. 

(c) Ko e tukupā pea mo e tokoni ‘a e kau memipa fakato‘i tuitui ‘e ‘ikai lahi hake ‘i he sentiti ‘e hongofulu (10).


4) REPLACEABLE RULES______________________________________________________________________________
ʻOku fetongi ʻe he Konisitūtone ni ʻa e ngaahi tu‘utu‘uni fakalao ‘oku Lava ke Fetongi ʻo aʻu ki ha tuʻunga ʻoku ʻikai fenāpasi mo ha faʻahinga tu‘utu‘uni ‘oku lava ke fetongi.


5)  DEFINITION AND INTERPRETATION _______________________________________________________________

Tukukehe ka ‘oku ‘iai ha ngaaahi me‘a ‘i he ngaahi fakahinohino pe ‘i he ngaahi fakama‘ala‘ala ‘oku ‘ikai ke tataū ko e: 

1) ACNC ‘oku ‘uhinga koe Australian Charaties and Not-for-profits Commission.

2) ACNC Act ‘oku ‘uhinga koe Australian Charaties and Not-for-profits Commission Act 2012 (Cth).

3) ACNC Regulation ‘oku ‘uhinga koe Australian Charaties and Not-for-profits Commission Regulation 2013 (Cth).

4) Akonaki ‘oku ‘uhinga ki he akonaki ‘oku muimui ki ai ‘a e Siasi Uesiliana Tau‘ataina. 

5) By-Laws ‘oku ‘uhinga ko e ngaahi tu‘utu‘u ni ngāue ‘a e Siasi.

6) Corporations Act ‘oku ‘uhinga ko e Corporations Act 2001 (Cth)

7) Fakataha ‘oku ‘uhinga ki he ngaahi fakataha ‘oku hā ‘i he Kupu 15.

8) Fai‘anga Lotu ‘oku ‘uhinga ki he ngaahi fai‘anga lotu ‘o e Vahefonua. 

9) Faka Kolo ‘oku ‘uhinga ki he fakataha ‘a e ngaahi fai‘angalotu ‘o e Siasi. 

10) Faifekau ‘oku ‘uhinga ko ha Faifekau kuo fakanofo ko ha Faifekau ‘e he Siasi Uesiliana Tau‘ataina ‘o Tonga ‘o e Pule’anga Tonga pea kuo ui ‘e he Konifelenisi ke ne hoko ko ha Faifekau ‘i he Siasi Uesiliana Tau‘ataina ‘o Tonga ‘o ‘Aositelelia. 

11) Konifelenisi ‘oku ‘uhinga ki he fakataha lahi fakata‘u ‘a e Siasi Uesiliana Tau‘ataina ‘o Tonga ‘i he Pule’anga Tonga. 

12) Komiti ‘oku ‘uhinga ki he komiti ‘oku hā ‘i he Kupu 32(a). 

13) Komiti Fale‘i ‘oku ‘uhinga ki he kau memipa ‘oku hā ‘ihe Kupu 16.. 

14) Komiti Pule oku ‘uhinga ki he kau memipa ‘oku hā ‘i he Kupu 16. 

15) Kuata  ‘oku ‘uhinga ki he fakataha ‘oku hā ‘i he Kupu 15.7. 

16) Memipa ‘oku ‘uhinga ki he kalasi memipa ‘oku hā ‘i he Kupu 7. 

17) Memipa Paloti ‘oku ‘uhinga ki ha memipa Lotu Fehu‘i.

18) Memipa Fakanofo ‘oku ‘uhinga ki ha memipa kuo fakanofo ki he lakanga ‘oku hā ‘i he Kupu 16.3(a).

19) Memipa Fili ‘oku ‘uhinga ki ha memipa kuo fili ki ha lakanga ‘oku hā ‘i he Kupu  16.8(a).

20) Memipa Kau mai ‘oku ‘uhinga ki ha memipa ‘aia ‘oku hā ‘i he Kupu 16.5.

21) Lakanga ‘oku ‘uhinga ki ha memipa kuo fili ki ha lakanga ‘i he Siasi. 

22) Memipa Akonaki ‘oku ‘uhinga ki ha memipa ‘oku hā ‘ihe Kupu 7.5.

23) Memipa Lotu Fehu‘i ‘oku ‘uhinga ki ha memipa ‘oku hā ‘i he Kupu 7.4. 

24) Memipa Malanga ‘oku ‘uhinga ki ha memipa ‘oku hā ‘i he Kupu 7.6.

25) Misinale ‘oku ‘uhinga ki he tanaki pa‘anga fakata‘u ‘a e Siasi. 

26) Pa‘anga Tala‘ofa ‘oku ‘uhinga ki he tanaki pa‘anga faka-kuata ‘a e Siasi.

27) Poate ‘oku ‘uhinga ki ha memipa kuo fili ke kau ki he Poate Talasiti ‘a e Siasi.

28) Setuata ‘oku ‘uhinga ki ha memipa kuo fili ki he lakanga ko e Setuata.

29) Setuata Fakamafi ‘oku ‘uhinga ki ha Setuata kuo fakanofo ‘e he Konifelenisi ko e Setuata Fakamafai.

30) Setuata Vahefonua ʻoku ʻuhinga ki ha Setuata kuo fakanofo ʻe he Vahefonua ko e Setuata ʻo e Vahefonua	Comment by Lisiate Ulufonua: Added this FYI

31) Siasi ko e ‘uhinga ki he Siasi Uesiliana Tau’atainga ‘o Tonga ‘o ‘Aositelelia pea moe Siasi Uesiliana Tau’ataina ‘o Tonga ‘i he Pule‘anga Tonga. 

32) Taki Lotu ‘oku ‘uhinga ki ha Memipa ‘o e Siasi kuo fili ki ha lakanga ‘o e taki.

33) Vahefonua ‘oku ‘uhinga ki he fakataha lahi fakata‘u ‘a e Siasi Uesiliana Tau‘ataina ‘o Tonga ‘o ‘Aositelelia. 



1. KO E NGAAHI TAUMU‘A ‘AE SIASI__________________________________________________________ 

	Ngaahi Taumu‘á

(a) Ko e taumu’a ‘a hono fokotu‘u ‘a e siasi Uesiliana Tau‘ataina ‘o Tonga ‘o ‘Aositelelia, ko e Vahefonua ‘o e Siasi Uesiliana Tau‘ataina ‘o e pule‘anga Tonga, ke hoko atu ‘a hono paotoloaki ʻo e lotú pea mo e anga fakafonua faka-Tongá ‘i ‘Aositelelia. ‘E lava‘i ʻe he Siasi´ ‘a ʻene taumuʻá ‘i he:

(i) ‘Ene ngaahi ngāue fakaevangelio pea mo malanga’i ‘a e tui faka-Kalisitiané mo e akonaki faka-Kalisitiane mei he Tohi Tapú pea mo ‘ene ngaahi Folofolá.

(ii) Ko hono fokotuʻu ʻo ha ngaahi fai‘angalotu, pea mo hono tataki ʻo e ngaahi ouau lotu kae ‘uma‘a ‘a e ngaahi polokalama ʻo e, Siasi Uēsiliana Tauʻataina ʻo Tonga ʻi ʻAositelēliá.

(iii) Fokotu‘u ha feitu‘u ke fai ai ʻa e lotu, pea mo tataki fakalaumālie mo fakatauhisipi ‘a e kāingalotu ʻo e Siasi UēsilianaTauʻatāina ʻo Tonga ʻoku nau nofo ʻi ʻAositelēliá, pea mo e komiunitī fakalukufua, pea mo poupouʻi ai ‘a e ngaahi Siasi faka-Kalisitiane kehé.
 
(iv) Tokoni‘i, poupou pea mo fokotu‘u ha ngaahi polokalama ngāue ‘oku fakataumu‘a ki hono akonaki‘i, fakamaama, pukepuke ‘a e ‘ulunganga fakafonua, pea mo poupou fakalaumālie ke hokohoko atu ʻa hono tauhi ‘a e nofo fāmili tuku fakaholó, pea mo e ʻulungāanga fakalotu mo e feohi fakasōsiale, kae pehē ki he ngaahi tui mo e ngaahi founga ngāue ʻa e Siasi Uēsiliana Tauʻatāina ʻo Tongá;   
      
(v) Hoko ko ha senitā fakafonua maʻa e komiunitī Tonga hiki mai mo e komiunitī fakalukufua, ‘o fakapapauʻi hono fakahoko ʻo e ngaahi ouau fakalotu, ouau meʻa fakaʻeiki, mali, ngaahi fakataha, papitaiso, ngaahi me‘a fakafāmili, pe ko ha faʻahinga fakatahaʻanga pē. Tokoni ki hono faka‘ai‘ai ʻo e ngaahi tui fakalotu, ngaahi ʻulungāanga fakasōsiale, ngaahi founga ngāue mo e ngaahi ‘ulungāanga fakafonua angamaheni´;

(vi) Hoko ko ha Talāsiti ʻo ha Paʻanga ‘a e Kakai´;

(vii) Ke fakatupulekina ‘a e ngaahi vā fetuʻutaki mo e komiunitī fakalukufua, ‘o tatau pē pe ko e lēvolo fakalōkolo, fakasiteiti, fakafonua pe fakavahaʻapuleʻanga: mo

(viii) fakahoko fatongia ‘i ha faʻahinga meʻa pē ʻoku fekauʻaki mo e ngaahi taumu‘a ʻoku ʻuhinga ki ai ʻi he kupu 1. (a)(i) ki he 1. (a)(viii).

(b) ʻOku toki lava pē ʻe he Siasi´ ʻo ngāue‘aki ʻa e ngaahi mafai ʻi he konga 124(1) ʻo e Lao Ngaahi Kautahá (Corporations Act 2001 (Cth) ke:
i. Fakahoko e ngaahi taumu‘a ʻa e Siasi´; pea
ii. Fai ʻa e meʻa kotoa pē ʻoku hoko pe faingamālie fekauʻaki mo hono ngāue’aki ʻo e mafai.


1.2. Paʻanga Hū-Mai´ mo e Koloá
     		(a) ʻoku makatu‘unga ʻa e kupu (1.2) ko ʻeni´ ki ha fakahinohino ‘oku 
             	ha ‘ihe Tohi-Ngāue Faka-Talāsiti´ (Trust Deed) fekauʻaki mo e paʻanga hū-mai mo e koloa ʻa e   
              	 Paʻanga ʻa e Kakai´ (Public Fund).

    		(b)  ʻE toki ngāue‘aki pē ‘a e paʻanga hū-mai mo e koloa ʻa e Siasi´ ki hono fakalakalaka ‘a e Ngaahi Taumu‘a ʻa e Siasi´.
  
(c) He ʻikai ha paʻanga hū-mai pe koloa ʻa e Siasi´ ʻe totongi, ‘ave pe tufa, fakahangatonu pe ʻikai fakahangatonu, ʻo fakafou ʻi he ʻinasi, pōnasi, ki ha fa‘ahinga memipa ‘o e Siasí´. Kaekehe, ‘e ʻikai ha meʻa ʻi he Konisitūtone ni ʻe     
              	    taʻofi ai ha totongi, ʻi he funga ‘o e totonu mo lelei, ki ha memipa ka:
        			
 (i)   Ko e totongi ʻo ha faʻahinga ngāue na‘e fakahoko pe kiha koloa kuo fakatau pe foaki ‘o fakatatau ki ha founga alea ngāue ‘a e Siasi;
(ii) totongi tupu ‘i ha pa‘anga na‘a nō ki he Siasi´ ko hono lahi (rate) ‘oku ʻikai laka hake ia ‘i he ngaahi lahi (rates) ‘o e totongi tupu ʻa e pangikē ‘i he taimi ko iá; pe 
  			 (iii) Totongi nofo fe‘unga mo totonu ki ha ‘api naʻe lisi ʻe ha memipa ki he Siasi.

1.3. Totongi ʻo ha Taki Lotu moe kau ma‘u lakanga 
He ʻikai fai ha totongi mei he pa‘anga ‘a e siasi ki ha taha Taki Lotu pe ma‘u Lakanga (tukukehe ka ko e totongi ‘o ha Taki Lotu pe Ma‘u Lakanga ‘oku ne ma‘u ha lakanga ngāue (employee) ‘i he siasi ‘o) kehe mei ha totongi:

(a) ‘O ha ngaahi fakamole naʻe fua ʻe he Taki Lotu pe Ma‘u Lakanga ʻi hono fakahoko ha faʻahinga fatongia pea ‘oku ‘ikai lahi hake ‘a e totongi´ ‘i he totongi naʻe fakangofua ʻe he Komiti Fale‘i; mo 

     (b)  Ha faʻahinga ngāue kehe na‘é fakahoko ‘e he Taki Lotu pe ko e Ma’u Lakanga ʻi ha  tuʻunga fakapalofesinale pe fakatekinikale, ‘oku kehe mei he tuʻunga ‘o e Taki Lotu pe Ma‘u Lakanga ‘i he Siasi, pea na‘e fakangofua ‘e he Komiti Fale‘i kimu‘a pea fakahoko ‘o e ngāué. Pea ko e lahi ko ia ʻo e paʻanga ʻoku totongi´ na‘e fakapaāsi ‘e he Komiti Fale‘i pea ‘oku ‘ikai laka hake ia ‘i ha lahi ‘i he mahu‘inga  fakakomēsiale ki ha ngāué tatau.

     (c)  Nō ʻo e Paʻangá  
Fakangofua ke nō paʻanga mei ha faʻahinga Kautaha Fakapaʻanga pē ʻi ʻAositelēlia pe ʻi Tuʻapuleʻanga kapau kuo ‘osi tali  mei he Ngaahi Kōmiti Faka-Siasi ko’eni´.

         (a)  Kōmiti Paʻangá (Financial Committee)
         (b)  Kōmiti Faleʻi´ (Council Committee)
         (c)   Fakataha Kuatá (Quarterly Meeting)
         (d) Poate ʻo e Kau Talēkitá
         (e) Kōmiti Konifelenisi´ (Conference Committee)
                1)    Fakatatau ki he tali ‘e he Kautaha Fakapaʻangá  
                        pea feau foki ‘e he Siasi´ ‘a e Ngaahi Me’a ‘oku Fiema’u  ‘e he Kautaha Fakapa’angá    

2.  FAKAHŪ HA TOKOTAHA KO E MEMIPA SIASI___________________________________________________

2.1. ‘Atā ke hū ko ha memipa ‘o e siasi

‘Oku ‘atā ki ha taha pe ke hoko ko ha memipa ‘o e siasi kapau ko e tokotaha ko iá:

(a) ‘E loto ke ne fakakakato ‘a e ngaahi tu‘utu‘uni ‘oku fekau‘aki mo e kau memipa ‘o e Siasi ‘o fakatatau ki he kupu 7;

(c)         poupou‘i ʻa e Ngaahi Taumu‘a ʻo e Siasi´ pea talangofua ki he ngaahi tu‘utu‘uni ʻo e:

(i) Konisitutone ni;

(ii) Konisitutone ʻo e Siasi ʻUēsiliana Tauʻatāaina ʻo Tonga ʻi Tongatapú PAAKI 2005;

(iii)		Ngaahi tu‘utu‘uni ngāue pea mo e fakahinohino kuo fakapāsi ‘e he Komiti Fale‘i;

(d)	‘oku ‘i he vakai ‘a e Siasi ko ha tokotaha ‘oku ne ‘ulunganga lelei;

(e)	fakahoko ha‘ane kole ‘o faktatau pea moe kupu 4.



2.2 NGAAHI MONU‘IA 
(a) Ko e memipa paloti kotoa pe ‘oku ‘atā ke paloti ‘i he ngaahi fakataha‘anga ‘o fakatatau ki hono lakanga ‘i he Siasi.

(b) Kau ki he ngaahi lelei ‘oku hā ‘i he kupu 1.		

3. KAU MEMIPA ‘O E SIASI___________________________________________________________________ 

3.1 Memipa ‘o e Siasi
‘Oku kehekehe ‘a e kau memipa ‘o e Siasi:

3.2 Memipa Papitaiso 
Ko e Memipa Papitaso ko ha fefine pe ko ha tangata kuo fakahū ki he Siasí ʻi ha Papitaiso, pē Ului ki he siasí, pea kuo nau tali ʻa e akonaki pea mo e ngaahi tokāteline ʻo e Siasi.

3.3 Memipa Fanongo  
Ko e tokotaha kuo ‘osi paptaiso ‘oku ne tali ‘a e ngaahi akonaki pea mo e ngaahi tokāteline, pea ‘oku te‘eki ke hoko ko ha memipa Lotu Fehu‘i.


3.4	Memipa Lotu Fehuʻi
a. Ko ha tokotaha kuo ne tali ʻa Sīsū ko hono ʻEiki pea ko hono fakamouʻi.
e. Ko ha tokotaha ʻoku talangofua kakato ki he ngaahi tuʻutuʻuni pea mo e ngaahi akonakí ʻa e Siasí ʻoku hā ʻi he ngaahi fakahinohino ʻa e Siasi.
f. Ko ha tokotaha ʻoku tuʻu hono hingoa ʻi he tohi ʻo e ngaahi kalasi ʻo e Lotu Fehuʻi pe kuo nau hiki mai ki he siasi
g. Pea ʻoku ne ʻatā ke kau ki he paloti ʻi he Fakataha Fakakolo ‘o kapau ko e tokotaha ko ia ‘oku ta‘u 18. 

3.5 Memipa Akonaki 
a. Ko ha fefine Lotu Fehuʻi kuo fokotuʻu ʻe he Siasí ke ne maʻu ʻa e lakanga ko iá ʻi he fai‘anga lotu.
e. ʻOku ʻatā ke kau ki he paloti ʻi he Fakataha-Kuata ʻa e Vahefonua ʻoku nau kau ki aí ‘o kapau ko e tokotaha ko ia ‘oku ta‘u 18.

3.6 Memipa Malanga 
a. Ko ha Lotu Fehuʻi kuo fokotuʻu ʻe he Siasí ke ne malanga ʻi ha Fai‘anga lotú.
e.    ʻOku ʻatā ke kau ki he palotí ʻi he Fakataha teu ‘a e kau malanga, Fakataha Fakavahe ‘o e vahenga moe Faka-Kuata ʻo e Vahefonua ʻoku nau kau ki aí.


4. KOLE KE HOKO KO HA MEMIPA ‘O E SIASI______________________________________  

4.1 Kole ke fakahū ko ha memipa.

a) Ko e founga ‘o e hoko ha taha ko ha memipa ‘o e Siasi ‘i he: 

a. Fakahoko ha kole ki he Siasi ‘i he founga mahino ‘a e Siasi;

b. Fakapapau‘i mo fakamo‘oni ‘oku ne tali ‘a e akonaki pea mo e tokatelinē ‘a e Siasi pea mo ‘ene konisitutone; 

c. Fakapapau‘i ‘a e lakanga memipa ‘oku kole kiai; pea

d. Fakahoko ‘ene kole ki he Faifekau.

b) ‘I he hili ‘a hono ma‘u ‘a e kole pea ‘i he vave taha, ‘e fakahū ‘a e kole ‘e he faifekau ki he kuata ‘a e siasi ke fai ha tu‘utu‘uni ke tali pe ta‘e tali ‘a e kole. 

c) ‘I he hili ‘a e fai tu‘utu‘uni ‘a e kuata, ‘e fakahoko leva ‘e he Faifekau ki he memipa; 

i. fakafou ‘i ha tohi ‘a e tu‘utu‘uni ‘a e kuata ke tali pe ta‘e tali ‘a ‘ene kole ke hoko ko ha memipa ‘o e Siasi; 

ii. Ka tali ‘e he Komiti ‘a e kole ‘e fakahū leva ‘a e hingoa ‘a e tokotaha memipa ki he lekooti ‘a e siasi ‘i he founga mahino pea mo fakapapau‘i ‘a hono lakanga memipa.

iii.  Ka ‘ikai tali ‘a e kole ‘a ha taha ke hoko ko e memipa ‘o e Siasi, e fakahoko leva ‘e he Faifekau ha tohi mei he kuata ‘oku ne fakama‘ala‘ala ‘a e tu‘utu‘uni ‘a e kuata pea hili ha ‘aho ‘e 28 ‘e fakapekia leva ‘a e kole memipa ‘a e tokotaha ko ia. ‘E ‘ikai ke toe tuku atu ‘e he Kuata ha toe ‘uhinga ki he ‘ene tu‘utu‘uni. 


5. LAKANGA MEMIPA ________________________________________________________________________
5.1	‘E ‘ikai lava ha memipa ke foaki ‘a hono lakanga memipa pea mo e ngaahi lelei mo e monu‘ia ‘a hono lakanga ki ha taha ‘i he hili hono foaki kiate ia ‘a hono lakanga tuku kehe ‘i hono to‘o pe fakapekia ‘a hono lakanga memipa.


						
6. NGAAHI TANAKI PA‘ANGA ‘A E SIASI_______________________________________________________
a) ‘E fakahoko ‘a e misinale fakata‘u pea mo e tanaki ‘a e pa‘anga tala‘ofa faka-kuata ‘aia ‘e kau ki ai ‘a e memipa kotoa ‘o e Siasi. 

b) Koe taimi ki hono fakahoko ‘a e tanaki pa‘anga ‘a e Siasi ‘e fai tu‘utu‘uni ki ai ‘a e Siasi. 

c) ‘E ‘ikai ke fakafoki ki ha memipa ha pa‘anga kuo ne foaki ‘i ha‘ane misinale pe pa‘anga tala‘ofa ka Mavahe, malōlō, pe fakapekia ‘a hono lakanga memipa. 



7. TO’O HA LAKANGA ‘O HA MEMIPA________________________________________________________

(a) ʻE ngata ‘a e hoko ha taha ki hano lakanga ko e memipa:	

i. ʻI he ʻaho ʻoku maʻu ai ʻe he Sekelitali´ ha fanongonongo tohi ʻo e fakafisi´ mei he memipa ko iá pe ʻoku fakapapau‘i ia mei he fakataha kuatá;

ii. ʻi ha pekia ʻa e memipa ko iá;

iii. ʻI ha ʻikai ke toe feau ʻe he memipa ko iá ʻa e ngaahi tu‘utu‘uni ki hono lakanga memipa ‘oku kau ki ai tuku kehe kapau ʻa e tu‘utu‘uni ‘a e Fakataha Kuata ke hoko ki ha toe lakanga memipa ‘e taha;

iv. kapau ʻoku tu‘utu‘uni ʻe he Siasi´ ʻi he fakataha lahi´ ha tu‘utu‘uni Makehe ke to‘o ha lakanga memipa ‘o ha memipa koe ‘uhi ko hono ‘ulungāangá pe ngaahi tūkungá ‘oku ‘ikai fe‘unga ‘i he vakai ‘a e Siasi´ ke hoko atu ko ha memipa ‘o e Siasi´.  Kuop au ke ‘oange ki he memipa ha ‘aho ‘e ua taha (21) ha fanongonongo ‘o e tu‘utu‘uni ‘oku fokotu‘u atú pea kuo pau ke ‘oange hano faingamālie ke fakamatala ‘i he fakataha ‘oku teu ke fokotu‘u ai ‘a e tu‘utu‘uni.´

(b) 	ʻE ala fakafisi ha memipa mei hono tu‘unga ko ha memipa ‘o e Siasi ʻi ha faʻahinga taimi pē, fakatatau ki he kupu 7 (a)(i), ka kuopau ke kei hokohoko atu pē ʻene mo‘ua ki;
		
(i) ha faʻahinga pa‘anga ‘oku ne mo‘ua ki he Siasi. 

8. KO HONO MAPULE‘I  (Discipline) ‘O E MEMIPA ________________________________________________________

8.1 Ko hono mapule‘i ʻo e kau memipa 
	
(a) ʻI hono fakapapau‘i ‘e he Siasi kuo fai ʻe ha memipa:    
      
(i) ha fakafisingaʻi taʻetuku, ta‘etoka‘i, pe taʻetokanga ke fai ki ha tu‘utu‘uni pe ngaahi tu‘utu‘uni ʻa e Konisitūtone ni;

(ii) Pea ‘ikai ke talangofua ki he ngaahi akonaki mo e tokateline ‘a e Siasi Uesiliana Tau‘ataina ‘o Tonga; 

(iii) ‘Oku ‘ikai muimui ki ha tu‘utu‘uni ngāue pe fakahinohino ‘a e Siasi;

(iv) Pe fakahoko ha ngaahi ‘ulunganga ‘oku ‘ikai taau pea mo e taumu‘a ‘a e Siasi,

‘E malava ki he Siasi ke ne:

(v) To‘o pea fakapekia ‘a e memipa pea mo hono lakanga ‘i he Siasi; 

(vi) Fakamālōlō fakataimi ‘a e memipa mei hono lakanga ‘i he Siasi. 

(b) ‘E ‘ikai ke fakapāsi ha tu‘utu‘uni ‘a e Siasi ʻo fakatatau ki he kupu 8.1(a) kae ‘oleva ange kuo  fakapapauʻi ʻe he Siasi ‘a ‘ene tu‘utu‘uni ‘o fakatatau ki he kupu 8.1(b) ʻi ha fakataha ʻa e Siasi naʻe ʻikai ke fai kimuʻa ʻi he ʻaho ʻe hongofulu mā fā (14) kae ʻikai kimuiange ʻi he ʻaho ʻe uofulu mā valu (28) hili e tufa ki he memipa  ha fanongonongo ‘o fakatatau ki he kupu 8.1(c).

	
(c) Kapau ʻe tu‘utu‘uni ʻe he Siasi ʻi he kupu 8.1(a) ke to‘o pe fakapekia  ha memipa mei hono lakanga ‘i he Siasi, kuopau ke tufa ‘e he Sekelitali´ ki he Memipa ha fanongonongo ʻi ha tohi:

(i) ‘O fokotuʻutuʻu atu ‘a e tu‘utu‘uni ‘a e Siasi mo e ngaahi tu‘unga ʻoku fakatefito aí;
(ii) ‘Oange ha faingamalie ki he Memipa ke fai ha‘ane fakamatala ki he fakataha ‘a e Siasi ‘aia ‘e fakahoko ‘i he hili ha ‘aho ‘e taha fā (14) pea ‘e ‘ikai si‘i hifo mei he ‘aho ‘e ua valu (28) mei he ‘aho na‘e tufa ai ‘a e fanongonongo ki he memipa;  

(iii) Fakahoko ki he memipa ‘a e ‘aho, feitu‘u, pea mo e taimi ‘o e fakataha; 

(iv) Fakahoko ki he memipa ‘e ‘iai hono faingamalie ke lava mai ‘o lea ‘i he fakataha; pe 

(v) Ko ‘ene fai ha tohi tali ki he tohi fanongonongo ‘o fakahū mai ki he Siasi ‘i ha ‘aho ki mu‘a ‘o e fakataha. 

(d)	‘I hono fakahoko ‘o e fakataha ‘o fakatatau ki he kupu 8(c) ‘e:

(i) ʻOange ha faingamālie ki he Memipa ke ne fai ha ngaahi fakamatala ngutu;

(ii) Vakai‘i ‘e he Siasi ha fakamatala tohi kuo fakahū ki he Siasi ‘e he Memipa, kimuʻa ʻi he fakataha ʻa e Siasi; pea 

(iii) Fakapapauʻi ʻi ha tu‘utu‘uni ‘a e kau Memipa Fakataha ‘o ʻoua siʻi hifo he pēseti ‘e fitu nima (75%) pe ‘oku tali pe ta‘e tali ‘ae tu’utu’uni kihe Memipa.   


(e) Kuo pau ke fakahā ki he Memipa ʻi ha tohi ʻa e tuʻutuʻuni ʻa e Siasi ʻi loto ʻi ha ʻaho ʻe fitu (7). Kapau ʻe pehē ʻe he Siasi ke fakapapauʻi ʻa e tu‘utu‘uni´ ʻi he kupu 8.1(a), kuo pau ke toe fakahā foki ki he memipa ʻa e faingamālie ‘o e totonu ki he tangi´ (Appeal) ‘aia ‘oku hā ʻi he kupu .2.

(f) Ko ha tu‘utu‘uni kuo fakapapauʻi ʻe he Siasi ʻi he kupu 8.1 (d) ‘e ‘ikai ke fakahoko:

(i)   	Kae ʻoua kuo ʻosi ʻa e vahaʻa taimi ʻoku foaki kihe memipa ke tangi ai ‘i he tu‘utu‘uni, tatau ai pe ka ʻikai ngāue‘aki ʻe he memipa ʻa ‘ene totonu ko ia ke tangi´ ʻi he vahaʻa taimi ko iá; pea 

(ii)	‘I he vahaʻa taimi ko iá, ʻoku ngāue‘aki ʻe he memipa ʻa ‘ene totonu ke tangi´, pea kuo fakahoko ‘e he Siasi ‘a ‘ene tu‘utu‘uni ‘o fakatatau ki he kupu 8.1 (d) (ii).



8.2.  TOTONU KIHE TANGI ‘A E MEMIPA KUO FAKATONUTONŪ

(a) ʻE fokotuʻu ʻe he Siasi ha kōmiti ki he taumuʻa ko hono fakahoko ha ngaahi ngāue fakatonutonu ki ha memipa. ʻE kau ʻi he Kōmiti Fakatonutonú ha pēnolo tauʻatāina ʻo ha kau mataotao ʻe toko tolu, ʻa ia kuo fili ‘e he Komiti Fale’i. ʻE fili ʻa e kau mataotaó ʻo makatuʻunga ʻi he natula ʻo e anga-taʻetaau ‘oku tukuaki’i kiai ‘ae memipa. ʻE lava ke kumi faleʻi ʻa e Kōmiti Fakatonutonú mei ha faʻahinga maʻuʻanga tokoni ‘oku ‘aonga.


(b) ʻE ala tangi ha memipa ki he Kōmiti Fakatonutonú ‘i ha tu‘utu‘uni ‘a e Siasi, ʻa ia ʻoku fakapapauʻi ʻi he kupu 8.2(d). ʻI he fanongonongo ʻo e faʻahinga tangi pehē, ʻe fakahū ia ki he Sekelitali´ ʻi loto ʻi he ʻaho ʻe fitu (7) mei he ‘aho ‘o hono tufa ‘o e fanongonongó ʻoku fiemaʻu ʻi he kupu 8.1 (e).

(c) ‘I loto ʻi he ʻaho ʻe tolu-nima (35) hili hono maʻu ha fanongonongo ʻo ha tangi mei he memipa fakatatau ki he kupu 8.2(b), ʻe fakahoko ʻe he Kōmiti Fakatonutonú ha fakataha.

(d) ʻi he fakataha ʻa e Kōmiti Fakatonutonu ‘o fakatatau ki he ki he kupu 8.2 (c):

(i)	ʻe ʻoange ki he memipa ʻa e faingamālie ke fakamatala ngutu pe tohi pe fakatou’osi ʻene tafa‘aki´ pe ngāue’aki ha fa’ahinga tekinolosia (faingamālie ki he Komiti) ʻa ia ʻoku ne faka‘atā ‘a e memipa ke fakahoko ai ‘e ‘ene tangi; pea

(ii) ʻe paloti pepa ʻa e Kōmiti Fakatonutonú ʻi he fehuʻi pe ʻe fakapapauʻi ʻa e tu‘utu‘uni´ kuo ‘osi hono fakahoko ki he memipa.


(e)  Ko e tuʻutuʻuni ʻa e Kōmiti Fakatonutonú fakatatau ki he kupu 8.2(d)(ii), ‘oku aofangatuku.
ʻOku ʻikai ha totonu ʻa e memipa ke tangi ‘i he tuʻutuʻuni ʻa e Kōmiti Fakatonutonú.


      (f ) ʻOku ʻi ai e totonu ʻa e memipa ‘oku hoko ki ai ‘a e fakatonutonu ko ʻeni´:

(i) Tukukehe ‘a e ngaahi me‘a ‘oku ha ‘atu ‘i he kupu 8.2(f)(ii), ke ne ʻomai ha tokotaha tokoni ki he ngaahi fakataha mo e Kōmiti Fakatonutonú, ʻa ia ko e ngaahi fakatahá ʻoku fakahoko ‘o fakatatau ki he kupu 8.2 ko ʻeni´; pea

(ii)	kapau ko e tokotaha tokoni ‘oku taukei fakalao, ‘e fakahoko ‘e he memipa ki he Kōmiti Fakatonutonú ‘o ʻikai to e si’i hifo ‘i he ‘Aho Ngāue ‘e nima (5) kimuʻa ‘i he fakatahá, ko e tokotaha tokoni ‘oku taukei fakalao.

(e) ʻE ngāue‘aki ‘a e totonu fakanatulá fakalao lolotonga e ngāue fakatonutonu kotoa pē ʻi he kupu 8.2 ko ʻeni pea ke fakahoko ‘e he Kōmiti Fakatonutonú ‘a hono fatongia ‘i he totonu, loto hangamālie pea ʻikai ha filifilimānako pe fepakipaki ‘a e fiema‘ú ʻi he taimi ʻoku fai ai ʻene tuʻutuʻuni´.


9. FAKALELE‘I ‘O E NGAAHI FAKAKIKIHI ‘I HE VAHA‘A ‘O E KAU MEMIPA 			

a.	Ko e ngaahi fakakikihi ʻi he vahaʻa ʻo ha memipa (ʻi hono tu‘unga ko e memipa), kau ai ha ngaahi fakakikihi fekauʻaki mo ha ngaahi meʻa felāve‘i mo ha kumi paʻanga, kuopau ke ‘ave ia ki he Komiti Fakatonutonū ʻa ia kuo pau ke nau fai e ngaahi ngāue ke fakaleleiʻi ʻa e fakakikihi´.

b.	Kapau ʻoku ʻikai fakaleleiʻi ha fakakikihi kuo ‘ave ki he Komiti Fakatonutonu ki he fiemālie ʻa ha fa‘ahinga faʻahi ki he fakakikihi´ ʻi loto ʻi he ʻaho ʻe tolungofulu (30) mei ha ‘aho na‘e ave ai,  ʻe ala  ‘ave leva ‘e he faʻahi ko iá ‘a e fakakikihi´  ke fakalelei ‘e ha taha-tu‘u-vaha‘a (mediator) kuo fili ʻi he felotoi ‘a e ngaahi faʻahi´. 

c.	Ko e ta‘e-felotoi ʻa e ngaahi faʻahi´ ki hono fokotuʻu ʻo ha taha-tu‘u-vaha‘a ʻi loto ʻi ha ʻaho ʻe taha-fā (14) mei hono fakahā ‘e ha fa‘ahi ki he faʻahi ʻe tahá, ʻa ʻene taumuʻa ke fakahoko ʻa e fakakikihi´ ki ha fakalelei´, kuopau  ke fokotuʻu leva  ‘a e taha-tu‘uvaha‘á ʻe he Palesiteni ʻo e Sōsaieti Lao ʻo Niu Sauelé. 

d. 	Ko e fakamole ʻa e taha-tu‘uvaha‘a kuo fokotuʻú fakatatau ki he kupu 9(e) pe kupu 9(f) (hangē ko ia ʻoku hokó) kuo pau ke vahevahe tatau pē ia ʻi he vahaʻa ʻo e  Kāinga-lotu ‘oku nau kau ki he fakakikihi´.

e.	Ke kamata, ‘e fakafetongi fakamatala ʻa e ongo fa‘ahi ‘oku fakakikihi´ ki he ngaahi me‘a ko ia ʻoku fakakikihi‘i´  pea ʻoatu ha tatau ki he toko taha-tu‘uvaha‘á ‘o ʻoua  to e siʻi hifo ‘i he ʻaho ʻe fitu (7) kimuʻa ʻi ha fakataha fakalelei naʻe fokotuʻu ʻe ha tokotaha-tu‘uvaha‘á ‘o fakatatau ki he kupu 9 (b) pe clause 9 (f) (ʻo hange ko ia ‘e ala hokó). 





MINISTRY (TAUHI FAKALAUMĀLIE)
10. FATONGIA TAUHI_________________________________________________________

a) ‘I hono fakapapau‘i ko e fatongia ‘o e Siasi ke tauhi fakalaumālie ‘a e tokotaha memipa kuo faitu‘utu‘uni pe pole ki ha lakanga, ‘oku ‘i he malumalu ‘o e Fai‘angalotu, kuata mo e Vahefonua, ke nau fokotu‘utu‘u mo hono teuteu‘i mo ako‘i ‘o ha memipa ki ha lakanga.

KO KINAUTOLU ‘OKU KAU KI HE NGĀUE ‘A E ‘EIKI

i. Faifekau 

i. ‘Oku tali ‘e he siasi, ha Faifekau kuo Fakanofo ko e Faifekau hoko ‘o e Siasi Uesiliana Tau‘ataina  ‘o Tonga ‘i he Pule‘anga Tonga, pea ui ke hoko ko ha Faifekau ‘o e Vahefonua ‘o ‘Aositelelia, pea kuo tali ‘e he Faifekau ko iā, ‘a e tu‘utu‘uni ‘a e Konifelenisi.

ii. Setuata Lahi Fakakolo

i. ‘Oku tali ‘e he Siasi ha Setuata kuo fili ‘e he fakataha Fakakolo, ke ne hoko ko e tauhi fakalaumālie, sea mo fokotu‘utu‘u e ngaahi fatongia fakalaumālie, lekooti pea lipooti ki he Faifekau Pule ‘a e vahenga ‘o e Fai‘angalotu ko ia.

iii. Setuata Fakamafai.
i. ‘Oku tali ‘e he siasi ha Setuata kuo fakamafai mai ‘e he fehikitaki ‘a e Konifelenisi ke ne tokanga mo tokoni ki he ouau sakalameniti ‘a e Fai‘angalotu ‘oku ‘i ai. Pea ‘oku ne tauhi ‘a e tu‘utu‘u ni kotoa pe ki he lakanga kuo fakamafai‘i ia ki ai.      

iv. Malanga (Hoko, ‘Ahi‘ahi, Akoako)
i. ‘Oku tali pea fakahū ‘e he Siasi ha tokotaha malanga kuo fokotu‘u mai he Fakataha‘anga Fakakuata, ‘a ia kuo fou he ngaahi fakalakalaka ‘o e fatongia malanga, ‘o a‘u ki hono fakahoko.

v. Akonaki (Kakai Fefine)
i. Ko e fefine akonaki ‘a e Siasi ko ha fefine Lotufehu‘i kuo fakafatongia‘i ‘ehe Faifekau pe ko e Setuata Lahi ki he fatongia Failotu.

vi. Lotufehu‘i
i. ‘Oku tali pea fakahu ‘e he Siasi mo e Kuata ha tokotaha kuo ne tali pea muimui ki he ngaahi tu‘utu‘uni kuo fokotu‘u he Siasi fekau‘aki mo e tokotaha Lotufehu‘i.


GOVERNMENT AND ADMINISTRATION [Faʻunga Pule & Fakahoko Fatongia]

11. NGAAHI FAKATAHA‘ANGA LAHI ‘A E SIASI_______________________________ 

11.1 FAKATAHA FAKAVAHE FONUA (AGM)
Fakahoko ‘oe Fakataha 
		
a. ‘O ‘ikai fakangatangata kihe Kupu 111L ‘oe Corporations Act, ‘oku fakahoko ‘ehe Komiti Fale’i  ‘ae fakataha Fakavahe Fonua fakata’u pea ko hono founga fakataha ‘e fai fakatatau pea moe tu’utu’uni ‘ae Corporations Act.  

11.2.1 NGAAHI FAKATAHA MAKEHE ‘AE SIASI 
	
a) ‘Oku ‘ataa kiha ma’u lakanga kene fokotu’u ke fakahoko ha fakataha ma’u lakanga, kene fokotu’u kihe Sikelitali ‘oe fain’anga lotu ke fakahoko ha fakataha Fakakolo makehe mei he taimi anga maheni ‘oku fakahoko ai ‘ae fakataha Fakakolo ‘o fakatataū kihe Kupu Part 2G.2 ‘oe Corporations Act

b. Ko e kau memipa paloti ‘o e fakataha ni ko e kau memipa kotoa pē kuo fili ke nau hoko koe kau Fakafofonga mei he ngaahi vahenga ngaue ‘o fakatatau kihe tu’utu’uni maheni ‘ae ngaahi vahenga ngaue. 


Fanongoongo Faktaha 

c. ‘O ‘ikai fakangatangata pea moe tu’utu’uni ‘ihe Kupu 111L ‘oe Corporations Act, kuo pau ke tuku atu ha tohi fanongonongo fakataha ‘o ‘oua toe si’i hifo ‘ihe ‘aho ‘e uataha (21) (tukukehe ‘ae Kupu 11.2 (c) (vi)), ke fakapapau’i ‘ae 
i. Fetu’u, aho pea moe houa ‘oe fakataha;
ii. Koe ngaahi kaveinga ke talanoa kiai ‘ae fakataha;
iii. Ko ha ngaahi tu’utu’uni makehe ‘oku fokotu’u ke fakapaāsi pea mo hono fakaīkiiki moe taumu’a; 
iv. Ko ha tekinolosia ‘oku tokoni ki hono fakahoko ‘aki ‘oe fakataha; 
v. Ko ha ngaahi tu’utu’uni kotoa pe ‘oku ha atu ‘ihe Corporations Act; pea 
vi. ‘E malava pe ke si’i hifo ‘iha ‘aho ‘e ‘aho uataha (21) ‘a hono fanongonongo ke fakahoko ha fakataha ‘o fakatatau pea moe tu’utu’uni ‘oku ha ‘ihe Kupu 249H ‘oe Corporations Act. 

d. ‘E ‘ikai ke hoko ha ‘ikai ke ma’u ‘eha memipa ha tohi fanongonongo fakataha pe ‘ikai ke ma’u ha memipa ha fanongonongo fakataha ke maumau ai pe fakata’e’aonga ai ha ngaahi tu’utu’uni kuo fakapaāsi ‘iha fakataha    

e. ‘O faktataū kihe Kupu 11.2 (c) (iii) ‘oku fakahoko ‘ae ngaahi fanongonongo kihe kau memipa kotoa ‘iha founga maheni ‘o fakatataū pea moe Konistitutone ni kihe memipa kotoa, kau ma’ulakanga, kae pehe kihe kau taki lotu. 


Sea ‘oe Fakataha 

a. Koe Faifekau Pule ‘e hoko koe Sea ‘oe ngaahi fakataha ‘ae siasi pea ka fakahoko ha fakataha ‘oku ‘ikai ke ‘iai ‘ae Sea ‘iha hili ha miniti ‘e tolu noa (30) pe ‘oku ‘ikai ke loto ke Sea ‘ihe fakataha ‘e hoko hake leva ‘ae Faifekau Le’ole’o koe Sea ‘oe fakataha. 


Toloi ‘o ha Fakataha

f. ‘Oku malava ke toloi ha fakataha ‘ehe Komiti Fale’I; 
g. Pe ko ha memipa ‘iha hili hono fakahu ‘ehe memipa ha tohi kihe Komiti Fale’i ‘o kole ke toloi ‘ae fakataha. 
h. ‘Oku malava kihe Komiti Fale’i kene liliu ‘ae feitu’u kuo fokotu’u ke fakahoko kiai ‘ae ngaahi fakataha. ‘E ‘ikai ngofua ke fakataha’i ha toe asenita makehe tuku kehe ‘ae kaveinga kuo fokotu’u ‘ihe tohi fanongonongo fakataha. 
i. ‘E fakakakato ‘ehe Komiti Fale’i ‘ae ngaahi me’a kotoa fekau’aki mo hono fanongongo ‘ae feitu’u, taimi, ‘oe fakataha hoko. 
j. ‘E ‘ikai ke uesia ‘o ha tu’utu’uni fanongonongo toloi ka ‘ikai ke ma’u ha’a memipa ha fanongonongo toloi fakataha. 



Tokolahi ‘oe Kau Fakataha (Quorum) 
b. ‘E ‘ikai ke ngofua ke fakahoko ha fakataha’i ‘o ha ngaahi kavinga kuo faongonongo kae ‘olvea kuo kakato ‘ae tokolahi ‘oe kau memipa fakataha ‘ihe taimi kotoa ‘oku fakahoko ai ‘ae fakataha. 
c. Koe tokolahi ‘oe kau memipa fakataha ‘e ‘ikai si’i hifo ‘ihe peseti ‘e 75 ‘oe kau memipa paloti ke ma’u ‘ae kau memipa ke fakakakato ‘oe tokolahi ‘oe fakataha. 
d. Ka hili ha miniti ‘e tolu noa (30) mei he tami ‘oe fakataha ‘oku ‘ikai ke ma’u ‘ae tokolahi ‘oe kau memipa paloti ke fakahoko ha fakataha ‘e ‘ikai ke fakahoko ‘ae fakataha. 
e. Pea ‘e toloi ‘ae fakataha koia kiha toe fakataha hoko. ‘Iha hili ‘a hono toloi ‘ae fakataha koia ‘oku ‘ikai ke ma’u ‘ae tokolahi ‘aia ‘oku ha ‘ihe kupu (b), pea ‘e kaniseli ‘ae fakataha koia.


Fakakakato ‘o ha ngaahi fehu’i
a. ‘Iha taimi ‘e fakahoko ai ha ngaahi paloti hiki nima ‘ha tu’utu’uni ‘ae Sea pe ko ha ongo memipa paloti ‘e ua, pea ki mu’a pea fakahoko ‘ae paloti, e fakahoko mai ‘ehe Sea kihe fakataha ka ‘oku ‘iai ha kau fili proxy pea mo hono founga ke faka kau ai ‘enau fili.
b. ‘I hono fanongoongo ‘ehe Sea ‘ae ola ‘o ha ngaahi tu’utu’uni na’e fakahoko ‘iha fili paloti, ‘e hoko ‘ae miniti ‘oe fakataha koia koe fakamo’oni kihe paloti na’e fakahoko pea ‘e ‘ikai toe fiema’u ha ngaahi fakamo’oni kehe ke fakapapau’i ‘ae poloti koia. 

Fili Pepa 
a. ‘Oku ‘ata ke fakahoko ha paloti ‘ihe founga koe fili pepa pea ‘oku ‘ihe tu’utu’uni ‘ae Sea ‘oe fakataha ke fakahoko ‘a hono founga ke fakahoko ai ‘oe founga fili koe’ni. 

Tonutonu kihe fili
a. Koe memipa paloti kotoa pe ‘oku ‘ata kihe fili ‘e taha (1).
b. ‘Oku ‘ikai ke ‘ata kiha memipa ‘oku ‘ikai ke hoko ko ha memipa paloti ke kau kihe fili tukukehe ka ko ha Fakafofonga ‘o ha memipa paloti. 
c. Ko ha ngaahi ta’efiemalie kiha tu’unga ‘o ha memipa paloti ‘e fakahoko kihe Sea ‘oe fakataha pea koe tu’uu’uni ‘ae Sea ‘e hoko koe tu’utu’uni ia ‘oe fakataha koia. 



 
11.1. KO E FAKATAHA ‘A E NGAAHI FAI‘ANGA LOTU


NGAAHI FAKATAHA ‘A E FAI‘ANGA LOTU

FAKATAHA FAKAKOLO

11.2.1 Sea ‘o e Fakataha Fakakolo 
Ko e Sea ‘o e fakataha ni, ko e Faifekau ‘o e Vahenga pe ko e Faifekau ‘o e Fai‘anga lotu.



11.2.2 Kau Memipa Fakataha 

a. Koe kau memipa ‘oe fakataha ni koe kau memipa kotoa ‘oe fai’angalotu. Ka ‘e ‘ikai ke ngofua ke paloti ha taha ‘oku ‘ikai ko ha memipa Lotu Fehu’i pe ‘oku ‘ikai ke hoko ‘o ta’u 18. 

b. ‘Oku ‘i he fakataha ko ‘eni ‘a e mafai ‘o e kau memipa ke nau fili pea mo fokotu’u ‘a e kau ma‘u lakanga ‘ae, fakapapau‘i ‘a e tu‘unga ngāue ‘a e Siasi mo ‘ene ngaahi ngāue fakalaumālie; pea fakahoko ‘a e tu‘utu‘uni ‘a e Fai‘anga lotu, ‘o fakatatau ki ha founga ngāue kuo fokotu‘u ‘e he Fai‘anga lotu. 

c. ‘Oku Lipooti ‘a e ngaahi fokotu‘u mei he fakataha ni ki he ngaahi me‘a ke faka‘asili lelei ai ‘a e ngaahi ngāue ‘a e Fai‘anga lotu ki he fakataha ‘a e Poate Talasiti Faka-Kolo pea mo e Kuata Fakavahe. 

11.2.3 Founga Fakataha 
Koe founga, pea mo hono fanongongo, tu’utu’uni, kae pehe kihe taimi ‘oe fakataha ni ‘e fakahoko ‘I hono founga mahino ‘aia kuo hiki.



11.3 FAKATAHA TEU MALANGA 

11.3.1  Kau Memipa Fakataha 
  Ko e kau memipa ‘o e fakataha ni, ko e kau malanga kotoa pe ‘o e Fai‘angalotu. 

11.3.2 Fatongia 
Ko e kau memipa ‘o e fakataha ko ‘eni ‘oku nau fai tu‘utu‘uni, fakamā‘opo‘opo, fakahifo, pea mo tokangaekina ‘a e kau memipa malanga ‘i he Fai‘anga lotu.

11.3.3 Founga Fakataha 
Koe founga, pea mo hono fanongongo, tu’utu’uni, kae pehe kihe taimi ‘oe fakataha ni ‘e fakahoko ‘I hono founga mahino ‘aia kuo hiki.


            11.4 TALASITI FAKA KOLO  
	‘Oku fokotu‘u, pea fili ‘e he ngaahi Fai‘angalotu kotoa pe ‘a ‘enau kau memipa ke nau hoko koe memipa ‘oe Talasiti Faka-Kolo.

	11.4.1 SEA ‘O E TALASITI 
a. Ko e Faifekau ‘o e Fai‘angalotu ‘oku sea ‘i he fakataha ‘a e Talasiti Faka-Kolo. 	

11.4.2 FATONGIA 
a.	Ko e fatongia ‘o e Talasiti ko hono vakai‘i ‘a e ngaahi fokotu‘u ‘a e Fai‘anga lotu fekau‘aki pea mo e ngaahi me‘a fakapa‘anga, kelekele, pea mo e koloa,  ka e pehē ki hono tokangaekina pea mo fakahoko ‘a e ngaahi tu‘utu‘u ni ki he ngaahi me‘a fakapa‘anga, kelekele, pea mo e koloa ‘a e Fai‘anga lotu ‘o fakatatau ki he ngaahi tu‘utu‘uni mo e founga ngāue mahino kuo fokotu‘u ‘e he talasiti.

11.4.3 Founga Fakataha 
Koe founga pea mo hono fanongongo, tu’utu’uni, kae pehe kihe taimi ‘oe fakataha ni ‘e fakahoko ‘I hono founga mahino ‘aia kuo hiki.


11.5 Pa’anga ‘ae Talasiti 
‘Oku ‘i he Palesiteni, Faifekau Pule ‘o e Vahefonua ‘ae mafai ke tauhi ‘a e pa‘anga ‘a e ngaahi talasiti pea ‘oku ‘i he kau talasiti ke hikinima‘i ‘a hono ngāue ‘aki ki he ngāue ‘a e Siasi kae ‘oua na‘a fepaki mo e Konistitutone. 


11.5  FAKATAHA FAKAVAHENGA NGĀUE______________________________________________________________ 

11.5.1 KAU MEMIPA FAKATAHA 
Ko e kau memipa paloti ‘oku kau ki he fakataha ni koe kau memipa malanga pea mo e akonaki ‘o e ngaahi fakataha Fakakolo ‘o e Vahenga ngāue ko ia.

11.5.2 SEA ‘O E FAKATAHA 
Ko e Sea ‘o e fakataha ni ko e Faifekau ‘o e Vahenga. 

11.5.3  FATONGA ‘O E KAU MAMIPA 
a.  Ko e tefito‘i fatongia ‘o e kau memipa ‘o e fakataha ni ko hono tali pe fakapekia ‘a e ngaahi fokotu‘u mei he ngaahi fakataha Faka-Kolo ‘o fakatatau ki he ngaahi founga ngāue maheni ‘o e fakataha ni. 

b. Ko e ngaahi fokotu‘u mei he fakataha ko ‘eni ‘oku fakahū ki he fakataha Faka-Kuata Lahi.



 	11.7  FAKATAHA KUATA LAHI_____________________________________________________________________________
‘Oku ‘i he mafai ‘o e Konifelenisi, ke tu‘utu‘u ni ki he founga ‘o hono fakalele ‘o e fakataha‘anga Kuata Lahi, ‘o fakatatau ki he tu‘utu‘uni moe founga ngāue ‘a e Konifelenisi. 
 

11.8 KAU MEMIPA FAKATAHA 
Ko e kau memipa paloti ‘o e fakataha ni, ko e Palesiteni, Faifekau Pule, kau Faifekau, kau Setuata, Setuata Fakamafai, kau Malanga, kau Akonaki mo e kau Talasiti ‘o e Vahefonua.

11.9 FATONGIA ‘OE FAKATAHA 
Ko e tefito‘i fatongia ‘o e fakataha ni ke fakapapau‘i mo fakapāsi, pe fakapekia ‘a e ngaahi fokotu‘u mei he ngaahi fakataha Kuata Faka-Vahe, fakamā‘opo‘opo ‘a e lekooti ‘o e kau memipa, fakamatala ki he pa‘anga tala‘ofa, pea mo fakamā‘opo‘opo ‘a e ngaahi lipooti mei he ngaahi Potungāue ‘a e Vahefonua, ‘o kau ki ai mo e kau malanga pea mo e kau Faifekau ‘o fakatatau ki he ngaahi founga anga maheni ‘a e fakataha ni.

a. Ko e ngaahi fokotu‘u mei he fakataha ko ‘eni ‘oku fakahū ki he fakataha ‘a e Vahefonua.



11.10 . SEA ‘O E FAKATAHA
b. Ko e Sea ‘o e fakataha ko e Faifekau Pule pe ko e Faifekau Pule le‘ole‘o pe ko ha Faifekau ‘e fakamafai‘i.


12.  FAKATAHA ‘A E VAHEFONUA_______________________________________________________________________ 

KAU MEMIPA FAKATAHA 
Ko e kau memipa paloti ‘oku kau ki he fakataha ni, ko e Palesiteni ‘aia ‘oku Sea ‘i he fakataha ni, Kau Faifekau, Kau Setuata Lahi, kau Fakafofonga kuo fili mei he ngaahi fakataha fakavahe pea mo ha kau memipa kuo fokotu‘u ‘e he Sea. 

FATONGIA ‘O E FAKATAHA 
Ko e taumu‘a ‘o e fakataha ni, ko e talanoa‘i ‘a e ngaahi ngāue faka-laumālie, ngaahi fokotu‘u, fatongia ‘o e Kuata mo e ngaahi Vahenga ngāue pea mo līpooti ki he Konifelenisi.


SEA ‘O E FAKATAHA 
Ko e Sea ‘o e fakataha ko ‘eni ko e Palesiteni pe ko e Faifekau Pule ‘o e Vahefonua pe ko e Faifekau Pulele‘ole‘o ‘o e Vahefonua kuo fakamafai.

11.9 FAKATAHA ‘A E KONIFELENISI_______________________________________________________
Ko e fakataha ‘a e Konifelenisi ‘oku fakahoko he ta‘u kotoa ki he Pule‘anga Tonga.

KAU FAKAFOFONGA
Ko e kau fakafofonga paloti ‘o e Vahefonua ki he fakataha fakata‘u ‘a e Konifelenisi ‘oku fili mai mei he fakataha faka-Kuata Fakavahe ‘o Maasi, ‘o e ta‘u kotoa. ‘Oku fakapapau‘i ‘a e kau Fakafofonga ko ‘eni ‘i he fakataha Fakavahefonua ‘o e ta‘u kotoa.  
 
NGAAHI TU‘UTU‘UNI
Ko e ngaahi tu‘utu‘uni ‘a e Konifelenisi ‘oku tali ui ki ai pea mo muimui ki ai ‘a e Vahefonua hono kotoa.    
	        

								

				KOMITI ‘A E SIASI MO ‘ENE FAI TU‘UTU‘UNI 


13.  KOE KOMITI FALE‘I_______________________________________________________________________

12.1	FA‘UNGA ‘O E KOMITI FALE‘I

a. Ko e Komiti Fale‘i ‘a e Siasi Uesiliana Tau‘ataina ‘o Tonga ‘i ‘Aositelelia ko e kau memipa fakanofo, kau memipa fili, pea moe kau memipa kau mai, kuo fakapāsi pea fokotu‘u ‘i he fakataha faka-Vahefonua fakata‘u ‘a e Siasi ki he fakataha fakata‘u ‘a e Konifelenisi ke nau hoko ko e kau memipa ‘o e Komiti Fale‘i ‘o e Siasi Uesiliana Tau‘ataina ‘o Tonga ‘o ‘Aositelelia. 


12.2 	FATONGIA

Komiti Fale‘i

a. Ko e fatongia ‘o e Komiti Fale‘i ke ne tokangaekina pea mo faitu‘utu‘uni ki ha me‘a ‘oku ne faka‘asili‘i ‘a e ngāue ‘a e Siasi ‘o kau ki ai pea mo e ngaahi tu‘utu‘uni ki he kelekele, koloa, pea mo e pa‘anga ‘a e Siasi. ‘Oku ‘i he mafai ‘o e Komiti Fale‘i ke fakapāsi ‘a e ngaahi fokotu‘u kuo a‘utaki mai ki he tepile ‘a e Vahefonua pea mo hono fakapekiā ‘a e ngaahi fokotu‘u, pea mo vaka‘i ‘a e ngaahi alea ngāue, pe ko ha ngaahi tu‘utu‘uni, ‘o fakatatau ki he ngaahi tu‘utu‘uni ngāue mahino ‘a e Komiti Fale‘i. 

b. ‘Oku fakafofonga‘i ‘e he Faifekau Pule pea mo hono tokoni, Sikelitali Lahi, Sikelitali Pa‘anga ‘o e Siasi ‘a e Komiti Fale‘i ‘i he ngaahi ngāue ‘a e Siasi ‘i he Pule‘anga ‘Aostitelelia kae pehe foki ki ha faitu‘utu‘uni ‘a e Komiti Fale‘i ‘i he ngaahi aleapau (contract) ‘i he vaha‘a ‘o e Siasi mo ha ngaahi ngāue ‘anga fekau‘aki mo e lesisita, lisi, pe ko ha ngaahi me‘a makehe ‘a e Siasi. 





12.3  KAU MEMIPA ‘OE KOMITI FALE‘I

a. Ko e kau memipa ‘o e Komiti Fale‘i ko e: 

1. Palesiteni ‘o e Siasi Uesliliana Tau‘atāina ‘o Tonga ‘i he Pule‘anga Tonga.
2. Sikelitali Lahi ‘o e Siasi Uesiliana Tau‘atāina ‘o Tonga ‘i he Pule‘anga Tonga. 
3. Talekita ʻo e Ngaahi Ngāue Faka-Kautaha ʻa e Siasi Uēsiliana Tauʻatāina ʻi he Puleʻanga Tonga (1T)	Comment by Lisiate Ulufonua: Etuateʻs Role
4. Faifekau Pule ‘o e Siasi Uesiliana Tau‘ataina ‘o Tonga ‘o ‘Aositelelia pe Faifekau Pule le‘ole‘o.
5. [bookmark: _Hlk159319621]Faifekau Pule le‘ole‘o ‘o e Siasi Uesiliana Tau‘ataina ‘o Tonga ‘o ‘Aositelelia. 
6. Sikelitali Pa‘anga ‘o e Siasi Uesiliana Tau‘ataina ‘o Tonga ‘o ‘Aositelelia.
7. Sikelitali Lahi ‘o e Siasi Uesiliana Tau‘ataina ‘o Tonga ‘o ‘Aositelelia.
8. Setuata Lahi ‘o e Siasi Uesiliana Tau‘ataina ‘o Tonga ‘o ‘Aositelelia.
9. Fakafofonga ‘e toko (2) mei he ngaahi vahenga lotu ‘o e Vahefouna x14.
10. Loea ‘a e Siasi Siasi Uesiliana Tau‘ataina ‘o Tonga ‘o ‘Aositelelia. 



b.Ko e tokolahi ‘o e komiti fale’i ‘e ‘ikai ke toe si‘i hifo ‘i he toko 23 pe tokolahi hake ‘i he toko 25. 

12.4  KO E KONISITUTONE ‘O E KOMITI FALE‘I
‘O hange ‘oku ha atu ‘i he kupu 12.3(a), ko e Komiti Fale‘i ‘oku fokotu‘utu‘u ke kau ki ai ‘a e: 
a. toko ono (6) ko e kau memipa fakanofo makatu‘unga ‘i he Kupu 12.5(c);
b. toko taha fā (14) ko e kau memipa fili;  
c. toko taha (1) ko e memipa kau mai ‘aia ‘oku fokotu‘u mai ‘e he komiti fale‘i ‘i ha ngaahi taimi ‘o ikai laka hake ‘i he tokolahi ‘oku hā ‘i he kupu 12.3(b). 



12.5 KAU MEMIPA FAKANOFO 
a. Ko kinautolu ‘oku nau ‘i he lakanga ‘e ono (6) ko ‘eni te nau hoko ko e kau memipa fakanofo: 

1) Palesiteni ‘o e Siasi Uesliliana Tau‘ataina ‘o Tonga ‘I he Pule‘anga Tonga.
2) Sikelitali Lahi ‘o e Siasi Uesiliana Tau‘ataina ‘o Tonga ‘i he Pule‘anga Tonga. 
3) Faifekau Pule ‘o e Siasi Uesiliana Tau‘ataina ‘o Tonga ‘o ‘Aositelelia. 
4) Faifekau Pule le‘o le‘o ‘o e Siasi Uesiliana Tau‘ataina ‘o Tonga ‘o ‘Aositelelia.
5) Sikelitali Lahi ‘o e Siasi Uesiliana Tau‘ataina ‘o Tonga ‘o ‘Aositelelia.
6) Sikelitali Pa‘anga ‘o e Siasi Uesiliana Tau‘ataina ‘o Tonga ‘o ‘Aositelelia.




b. ‘E malava ke hoko ha memipa fakanofo ko ha memipa ‘o e Siasi Uesiliana Tau‘ataina ‘o Tonga ‘Aositelelia, ka ‘oku ‘ikai ko ha makatu‘unga ia ki hono fakanofo ki he lakanga ko e memipa fakanofo.  

c. Ka ‘i ha taimi ‘e to‘o ai ha lakanga ‘o ha memipa fakanofo ‘o fakatatau ki he kupu 203D ‘o e Corporations Act, ‘e toki fokotu‘u pe ha tokotaha ki he lakanga ‘aia ‘oku hā atu ‘ihe kupu 12.5(a)(1)(2)(3)(4)(5)(6) ‘i he hili hono fili ha memipa fakanofo ki he ngaahi lakanga ko ia. 

d. ʻI ha taimi ʻe toki fiemaʻu ai ʻe he Palesiteni ʻo e Siasi Uēsiliana Tauʻatāina ʻo Tonga ʻi he Puleʻanga Tonga, ʻi he ʻuhinga ʻoku ʻikai maʻu ʻa e taukei feʻunga mo falaʻanga ʻi he memipa fakanofo, pea tene fokotuʻu ke fetongiʻaki ha memipa fili ʻa e memipa fakanofo fika 4 mo e 5 ʻi he 12.5(a) pea ke fakahoko ia ʻo fakatatau ki he kupu 12.6	Comment by Lisiate Ulufonua: Have included this .. President has said this before for special cases when their is a lack in the pool of skills or experience in the Kau Faifekau for this particular work

Fakafisi pe malōlō ha memipa fakanofo

e. ‘I ha taimi ‘oku ‘ikai ke toe hoko ha tokotaha ki he lakanga ko ha memipa fakanofo pea kuo ‘ikai ke hoko atu ki he ngaahi lakanga ‘oku ha ‘ihe kupu 16.5(a)(1)(2)(3)(4)(5)(6) kuo pau ke fakafisi ‘a e tokotaha ko ia mei he lakanga pea fetongi ‘a e tokotaha ko ia ‘e he tokotaha fo‘ou kuo fili ko e memipa fakanofo ki he lakanga ‘oku hā ‘i he kupu16.5(a)(1)(2)(3)(4)(5)(6). 


12.6	KAU MEMIPA FILI 

a) Ko e kau memipa fili ‘e toko ua ono (15) ‘oku nau ‘i he lakanga ko e;

1) Setuata Lahi ‘o e Siasi Uesiliana Tau‘ataina ‘o Tonga ‘o ‘Aositelelia.

2) Fakafofonga Lotu Fehu‘i ‘e toko taha fā (14) mei he ngaahi Fai‘anga Lotu.

b) Founga fili ‘o e kau memipa fili:

a. Ko e fokotu‘u kuo pau ke hiki ‘i ha tohi kuo fa‘u ‘e he Komiti Fale‘i pea fakamo‘oni ki ai ha ongo memipa paloti ‘e ua (2) ‘o fakapapau‘i ‘a e tokotaha kuo fokotu‘u ki he lakanga ‘oku hā atu ‘i he kupu 12.6(a)(1)(2), pea kau ki ai mo ha tohi mei he tokotaha kuo fokotu‘u ‘oku ne tali ‘a e fokotu‘u (‘a ia ‘e lava ke hā ‘a e tali ko ia ‘i he tohi fokotu‘u) pea; 

b.  ke ‘ave ‘a e tohi fokotu‘u ki he Sikelitali (pe ko kinautolu kuo fakangofua ‘e he Komiti Fale‘i ke kau ki he ngaue ko ia ‘o ‘ikai toe tomui ange ‘i he ‘aho ngāue ‘e (2) kimu‘a pea hoko ‘a e Fakataha fili lakanga pe ko ha toe fakataha makehe ‘e fili ‘a e ngaahi lakanga. 


c. ‘I ha taimi ‘e ‘ikai ke fe‘unga ‘a e ngaahi fokotu‘u ki he ngaahi lakanga ‘aia ‘oku ha ‘i he kupu 12.6(a)(1)(2) ki hono fakakakato ‘a e Komiti Fale‘i, ‘e malava ke tali ‘i he fakataha hā toe ngaahi fokotu‘u. 


d. Ka ‘e ‘ikai ke fe‘unga ha toe ngaahi fokotu‘u ki he ngaahi lakanga, ‘e faka‘ilonga‘i ‘a e ngaahi lakanga ko ia ‘i he komiti fili koe ngaahi lakanga ‘atā fakataimi. 


e. Ka ko e kantiteiti pe ‘e tokotaha kuo fili mai ki ha lakanga ‘oku ha ‘i he kupu 12.6(a)(1)(2), ‘e hoko ‘a e tokotaha ko ia ki he lakanga ‘o fakapāsi pe kuo fili. 


f. Ka tokolahi ‘a e ngaahi fokotu‘u ‘o lake hake ‘i he tokolahi ‘oku fiema‘u ki ha lakanga ‘i he kupu 12.6(a)(1)(2), ‘e fakahoko ‘a hono paloti. 


g. Ko e memipa fili ko ha tokotaha kuo fakanofo ko ha memipa Lotu Fehu‘i pea ‘oku ne kei tauhi ‘a e lakanga ko ia ‘i he taimi ‘oku hoko ai ko ha memipa fili. 


12.7	MEMIPA KAU MAI 

1. Loea ‘ae Siasi Siasi Uesiliana Tau‘ataina ‘o Tonga ‘o ‘Aositelelia. 


12.8  MEMIPA KAU MAI


a. Koe memipa kau mai ko ha tokotaha pe tokolahi ange kuo fili ‘ehe Komiti Fale‘i ki he lakanga ko e memipa kau mai ‘aia ‘oku ha ‘i he kupu 12.1(a). Is this chosen by the Vahefonua or the Komiti Fale’i?  

b. Ko e memipa kau mai ko ha tokotaha ‘oku tanaki mai ‘a ‘ene ‘ilo, pea moe taukei ke tokoni ki he Komiti Fale‘i ‘i he faka-kakato ‘a e ngaahi taumu‘a ngāue ‘a e Siasi. 

c. ʻOku ʻatā pē ʻa e memipa kau mai ki ha toko taha ʻoku ʻikai ko ha memipa ʻo e Siasi kā ʻoku ne maʻu ʻa e ʻilo mo e taukei falalaʻanga ʻo fakatatau ki he fiemaʻu ki he ngāue ʻa e Siasi. 	Comment by Lisiate Ulufonua: Changed the wording here


12.9	TERM FAI FATONIGA 
a.	Ko e lakanga ‘o e Memipa Fili ‘oku fakata‘u ‘e taha (1) pea ‘e toe malava pe ko e toe fili mai ki he lakanga. (Need to clarify term of re-appointment). 

b. 	Ko e lakanga ‘o e Memipa Kau Mai ‘e fakata’u ‘e ua (2) pea ‘e toe malava ke toe fokotu‘u ke hoko atu. (Need to clarify re-appointment terms).

d. What are the restrictions on a further re-appointments of the above positions? 

d. Are their any no reappointment / re-election period that applies? 

e. Ko e teemi fai fatongia ‘a e kau Memipa Fakanofo ‘oku ‘ikai fakangatanga ka ‘e makatu‘unga pe ‘i he ‘enau kei hoko ki he lakanga ‘oku ha ‘i he kupu 12.5(a).

12.10	OFFICE BEARERS (FAKAFOFONGA ‘O E SIASI) 
Ko e Memipa Fakanofo ‘aia ko e Faifekau Pule ‘o e Siasi Uesliliana Tau‘ataina ‘o Tonga ‘o ‘Aositelelia ‘e hoko ki he lakanga ko e Sea lolotonga ‘a ene kei hoko ko e Faifekau Pule ‘o e Siasi Uesliliana Tau‘ataina ‘o Tonga ‘i he Pule‘anga Tonga.

14. NGOFUA KI HONO FOKOTU‘U PE FAKANOFO ‘O HA MEMIPA ‘O E KOMITI FALE‘I__________________________

‘Oku ‘ataa ki he Komiti Fale‘i ke fakahoko fatongia ‘o kapau ‘e ‘iai ha ngaahi lakanga ‘atā, ka ‘o kapau ‘oku holo hifo ‘a e kau memipa ‘o e Komiti Fale’i mei he tokolahi ‘oku hā ‘i he kupu 12.3(b). 

a. ‘E malava ke fakahoko ‘ehe Komiti Fale‘i ha tu‘utu‘uni ki hono: 

1. Fakatokolahi ‘o e kau memipa ki he Komiti Fale‘i ke ma‘u ‘a e tokolahi ‘o e ‘ene kau memipa; 

2. Fakahoko ha fakataha lahi; pe

b. Faitu‘utu‘uni ki ha me‘a fakavavevave,

c. ‘o ‘ikai ha to e me‘a kehe.  


15. LAKANGA ‘ATĀ ____________________________________________________________________________________________
a) ‘Oku ‘atā ki ha memipa ‘o e Komiti Fale‘i ke malōlō mei hono lakanga ‘i ha ‘ane fakahoko ha‘ane tohi malōlō pe fakafisi ki he Komiti Fale‘i.  

b) ‘E ‘atā ‘a e lakanga ‘o ha tokotaha ‘i he Komiti Fale‘i ‘o: 


a. Ka pekia;
b. ‘Oku ‘ikai ke toe hoko ko ha memipa Lotu Fehu‘i pe ko ha memipa paloti;
c. ‘Oku ‘ikai ke toe hoko ki he lakanga ‘aia ‘oku ha ‘i he kupu 12.5(c); 
d. ‘Iai hano mo‘ua ki he pule‘anga pe kuo bankrupt;
e. ‘Ikai ke ngofua ke hoko ki he lakanga faka ē talekita ko ha tu‘utu‘uni pe ko lakanga ko ha taki ko e ‘uhi ko e tu‘utu‘uni ‘a e Corporations Act, pe ‘a e lao.
f. Kuo ‘ikai ke tali ‘e he Komisoni ki he Australian Charities and Not-for-Profits ‘o fakatātāu ki he kupu 45.20(4) ‘o e Australian Charaties and Not-for-profits Regulation.
g. ‘Oku uesia faka‘atamai pe kuo ‘iai ha tu‘utu‘uni fakalao ki he ‘ene koloa. 
h. Kuo to‘o mei hono lakanga ‘i ha hili ha fakataha lahi.
i. Kuo fakafisi mei hono lakanga. 
j. Kuo ‘ikai ke ne ma‘u ha fakataha hoko hoko ‘e tolu (3) ‘a e Komiti Fale‘i tuku kehe ka kuo fai ha tu‘utu‘uni ‘e he Komiti Fale‘i ke ‘oua ‘e faka‘ata mei hono lakanga. 

15. FOKOTU‘U KI HA LAKANGA ‘I HE KOMITI FALE‘I ___________________________________________________________
a)	‘I ha taimi ‘e ‘iai ha lakanga ‘oku ‘atā fakataimi ‘i he Komiti Fale‘i:

1. Pea kapau ko e lakanga ko ia, ko ha lakanga ‘o ha memipa fakanofo, ‘e ‘atā pe ‘a e lakanga ko ia kae ‘oleva kuo fakanofo ki he lakanga ko ia ‘o fakatātau ki he kupu 12.5(c);

2. Pea kapau ko e lakanga ko ia ko ha lakanga ‘o ha memipa fili, ‘oku ‘atā ki he Komiti Fale ‘i ke nau: 

a. Fili ha memipa Lotu Fehu‘i;
b. Fakahoko ha fakataha lahi ki hono fili ha memipa ki he lakanga;

3. Pea kapau ko ha lakanga ‘o ha memipa kau mai, ‘e malava ke fili mai ‘e he Komiti Fale‘i ha tokotaha ‘o fakatatau ki he kupu 12.8(c). 

16. FAKAFOFONGA LE‘O LE‘O ‘O E SIASI (Acting Office Bearers)____________________________________________________
a) ‘I ha taimi ‘e ‘atā ai ‘a e lakanga ko e Sea, ‘e fili leva ‘e he Komiti Fale‘i ha Memipa Fakanofo ke hoko ko e Sea le‘ole‘o fakataimi kae ‘oleva kuo fili ha Sea ‘o fakatatau ki he kupu 12.10.

b) Ka malōlō fakataimi pe ‘ikai ke lava ‘e he Sea ke ne fakahoko hono fatongia, ‘e malava ki he Sea pe ko e Komiti Fale‘i ke ne fokotu‘u ha fetongi fakataimi ‘o e Sea.   	

17.	. FETONGI FAKATAIMI ‘O HA MEMIPA ‘O E KOMITI FALE‘I _______________________________________________
‘E ‘ikai ke ngofua ke ‘iai ha fetongi fakataimi ‘o ha memipa ‘o e Komiti Fale’i. 


FATONGIA ‘O E MEMIPA ‘O E KOMITI FALE‘I ‘O FAKATATAU KI HE TU‘UTU‘UNI ‘A E LAO

18.FAKAHOKO FATONGIA______________________________________________________
a) Kuo pau ke muimui ‘a e tokotaha memipa ‘o e Komiti Fale‘i ki he ngaahi tu‘utu‘uni ‘oku ‘iloā ko e Governance Standard 5 ‘I he kupu 45.25 ‘o e ACNC Regulation. 

b) ‘I hono fakakakatō ‘o e ngaāhi tu‘utu‘uni ‘i he kupu 45.20 ‘o e ACNC Regulation, ‘e fakapapau‘i ‘e he Komiti Fale‘i ‘e ‘ikai ke fakakau ha memipa ki he Komiti Fale‘i pe Komiti Pule ‘oku ‘ikai fakangofua ‘e he lao ‘o e Corporations Act pe ko e kupu 45.20(4) ‘o e ACNC Regulation.  

19. MAFAI___________________________________________________________________________________

a) Tuku kehe pea mo e ngaahi me‘a ‘i he kupu 19(b), ko hono pule‘i mo tauhi, pea mo e tu‘utu‘uni ki hono fakalele ‘a e ngāue ‘a e Siasi ‘e ‘i he malumalu ‘o e Komiti Fale‘i ‘a ia ‘oku ‘atā ‘a e mafai ke fakahoko ‘a e ngaahi ngāue kotoa ki he lelei ‘a e Siasi kapau ‘oku ‘ikai ke tu‘utu‘uni ‘e he Konisitutone ni. 

b) Kuo pau ke fakapāsi ‘e he kau memipa ‘o e Siasi ‘i ha fakataha lahi makehe kuo ui ‘e he Komiti Fale‘i ha ngaaahi tu‘utu‘uni ‘a e Komiti Fale‘i fekau ‘aki mo ha ngaahi fakatau, lisī, tu‘utu‘uni ki ha kelekele, koloa ‘a e Siasi, pe ko ha ngaahi tu‘utu‘uni ki hano ngāue ‘aki ha peseti ‘e 70 ‘a e pa‘anga ‘a e Siasi pea kuo pau ke loto taha ‘a e kau memipa kotoa ‘a e Siasi ‘o tokolahi hake ‘i he peseti ‘e 70 kae toki fakalao ‘a e tu‘utu‘uni ‘a e Komiti Fale‘i. 

c) Kuo pau ke loto taha ‘a e kau memipa ‘o e Komiti Fale‘i ki hono ui ha fakataha makehe pea mo e kau memipa ‘o e Siasi ke fakapāsi ha tu‘utu‘uni ‘o fakatatau mo e kupu 19(b).    


20.NGAAHI FAKAMO‘ONI KI HE ME‘A FAKA-Ē-PA‘ANGA
a) Ko e fakamo‘oni ki he tohi sieke, pe ko ha ngaahi tohi fakamo‘oni pa‘anga, toho silini, transfer, ‘a e memipa ‘e tokoua kuo fakangofua ‘e he Komiti Fale‘i ‘o kau ki ai ‘a e Faifekau Pule le‘ole‘o, Sikelitali Lahi ‘o e Vahefonua, pe ko e Sikelitali Pa‘anga ‘a e Siasi ke hoko ko ha fakamo‘oni.  


21. MOMOI ‘O E MAFAI ‘O E KOMITI FALE‘I 
a) ‘Oku ‘atā ki he Komiti Fale‘i ke momoi ki ha Komiti ha mafai ‘oku hā ‘i he Konisitutone ni ke fakahoko ha ngaahi tu‘utu‘uni ‘e tokoni ki ha tu‘utu‘uni fakavavevave pe ko ha ngaahi ‘uhinga kehe. 

b) Ko e mafai ‘oku foaki makatu‘unga ‘i he kupu 21(a) ‘e malava ke fakahoko ‘a e tu‘utu‘uni ko ia ‘i he taimi tatau ‘oku lolotonga fakahoko ai ‘e he Komiti Fale‘i ha‘a ne tu‘utu‘uni pea ‘e toe malava ke fakafoki, to‘o, liliu ‘a e ngaahi mafai ni.   

MEMIPA ‘O E KOMITI FALE‘I MO HA‘A NE FELAVAE‘I FAKAMONU‘IA

22.  ALEAPAU _(CONTRACT)__________________________________________________________________
a) ‘Oku ‘atā ki he Siasi ke kau ki he ngaahi alea pau pe ko ha ngaahi fokotu‘utu‘u mo ha ngaahi kautaha ‘oku ‘iai ha felave‘i mo ha memipa ‘o e Komiti Fale‘i. Kuo pau ke fakahoko ‘a e ngaahi alea ko ia ‘o fakatatau ki he founga maheni mo e ngaahi makatu‘unga ‘o ha alea pau ‘oku ne pule‘i ‘a e alea ko ia.
 
b) Ko e ngaahi monu‘ia kotoa ‘oku lave ai ha memipa ‘o e Komiti Fale‘i kuo pau ke muimui ki he lao ‘aia ko e: 

a. Tu‘utu‘uni ‘a e Corporations Act; pe 
b. ACNC Regulation, 

‘O kau ki ai mo hono fakahoko ‘e he memipa ko ia ki he Sikelitali pea hiki ‘a e fuakava ko ia ‘i he miniti ‘o e fakataha ko ia. 

c) ‘O fakatatau ki he kupu 22(b), ka ‘iai ha memipa ‘oku ‘iai ha‘a ne felave‘i fakamonu‘ia ki ha ngāue aleapau ‘a e Siasi pea kuo ne fakahoko ‘a e me‘a ko ia ki he Komiti Fale‘i, kuo pau ke ‘oua ‘e: 
a. Kau ki hono talanoa‘i ‘o e ngāue ko ia ‘i ha fakataha; 
b. Paloti ki he ngāue ko ia;
c. Kau ki hono fakapapau‘i ‘o e ngāue ko ia; 
d. Paloti ki ha to e ngāue makehe ‘oku felave‘i mo e tohi aleapau ko ia.    

d) ‘E ‘ikai ke fakata‘e‘aonga‘i ha aleapau faka-ngaue ‘a e Siasi ‘o kapau ‘e ‘ikai ke fakahoko mai ‘e ha memipa ha‘a ne felave‘i faka monu‘ia ‘o fakatatau ki he kupu 22. 

e) Ka fakahoko ‘e ha memipa ‘i ha ha‘a ne tohi ki he Komiti Fale‘i ‘o fakahoko ‘a ‘ene felave‘i pe monu‘ia mo ha kautaha ‘oku ‘iai ha‘ane alea pau mo e Siasi, e tali ‘a e tohi ko ia ko ha founga kuo fakakakato ai ‘e he memipa hono fatongia ‘i hono fakakakato ‘a e tu‘utu‘uni ‘a e lao ‘o kapau ‘oku te‘eki ke toe inasi ‘a e tokotaha ko ia ‘i ha toe monu‘ia makehe kimu‘a pea ne fakahoko ki he Komiti fale‘i ‘a ‘ene felave‘i mo e monū‘ia kuo ne ma‘u.    

23. FAKATAHA ‘A E KAU MEMIPA ‘O E KOMITI FALE‘I 

a) ‘Oku ‘ata ki he Komiti Fale‘i ke nau fakataha ke fakapapau‘i ‘a e ngaahi ngāue, tu‘utu‘uni, pe toloī, kae pehē ki hono fokotu‘u ha founga fakataha ‘oku fe‘unga ki he ‘ene vakai pea kuo pau ke ‘oua ‘e si‘i hifo ‘a e fakataha ‘a e Komiti ‘i he tu’o 4 ‘i he ta‘u. 

b) ‘Oku ‘atā ki ha memipa pe ko  e Sikelitali ‘i ha fokotu‘u ‘e ha memipa ke ui ha fakataha ‘a e Komiti Fale‘i ‘i ha hili ha houa ‘e ua fa (24) mei he hili hono fakahoko ‘a e fakataha ki he kau memipa pea fakapapau‘i ‘e he memipa mo e Sikelitali na‘e ma‘u pea tali ‘e he kau memipa kotoa ‘a e tohi fekau‘aki mo e fakataha.   

c) ‘Oku ‘ikai ke fiema‘u ke fakahoko tohi ‘a hono talanga‘i ‘o e fakataha ‘a e Komiti Fale‘i. 

d) ‘O fakatatau ki he kupu 23(e), ‘e malava ke fakahoko ‘a e fakataha ‘a e Komiti Fale‘i ‘i hono ngāue‘aki ‘a e tekinolosia kuo loto ki ai ‘a e tokolahi ‘o e kau memipa tuku kehe kapau kuo ‘iai ha memipa ‘oku ‘ikai ke toe loto ki hono ngāue‘aki ha fa‘ahinga tekinolosia ‘i ha taimi fe‘unga ki mu‘a pea fakahoko ‘a e fakataha. 

e) Kuo pau ke faingamalie ‘a e tekinolosia ‘e fakahoko ai ‘a e fakataha ‘a e Komiti Fale‘i ‘o fakatatau ki he kupu 23(d) ki he kau memipa kotoa ‘oku nau fiekau mai ki he fakataha.   

f) Ka ‘iai ha fokotu‘u kuo fakapāsi ‘i ha fakataha ‘a e Komiti Fale‘i pea na‘e ma‘u ai hono tokolahi, ka na‘e ‘ikai ke faka‘ilo ‘a e fakataha ki he kau memipa ‘o fakatatau ki he fatongia ‘o e Komiti Fale‘i, pe kuo fakahoko ha ngaahi ngāue makatu‘unga mei he tu‘utu‘uni kuo fakapāsi, ka loto lelei ‘a e kau memipa na‘e ‘ikai ke fakahoko ki ai ‘a e fakataha te nau tali ‘a e ‘ikai ke fakahoko ange kiate kinautolu ‘a e fanongongo fakataha, ‘e fakalao leva ‘a hono fakapāsi ‘o e tu‘utu‘uni ko ia. ‘E ‘ikai kau ha memipa ki he tu‘utu‘uni ni kapau na‘e kau ki he fakataha neongo na‘e ‘ikai ke ne ma‘u ‘a e fanongoongo fakataha.

24. TOKOLAHI ‘O E FAKATAHA ‘A E KOMITI FALE‘I ___________________________________________________________
a) Ko e tokolahi ‘oku fiema‘u ke faka kakato ‘a e tu‘utu‘uni ‘a e Komiti Fale‘i ko e kau memipa ‘oku nau ‘i he fakataha pea ‘oku nau fakafofonga‘i ‘a e tokolahi ‘o e kau memipa katoa. 

b) Kuo pau ke tauhi kakato ‘a e tokolahi ‘oku ha ‘i he kupu 24(a) ‘i he taimi kotoa ‘oku fakalele ai ‘a e fakataha.  


25. CHAIRPERSON____________________________________________________________________________________________ 

a. Ko e Sea ‘e hoko ko e Sea ‘o e fakataha kotoa ‘a e Komiti Fale‘i, tuku kehe ka fakahoko ha fakataha pea:
 
i. ‘Oku ‘ikai ma‘u fakataha ‘a e Sea hili ha minute ‘e 15 mei he taimi na‘e ui ai ‘a e fakataha; pe

ii. ‘Oku poaki mai pe ‘oku ne ma‘u ‘a e fakataha ka ‘ikai ke fie Sea;

iii. Pea ‘oku ne fokotu‘u ha toe taha ‘i he kau memipa ‘o e Komiti Fale‘i ke Sea ‘i he fakataha; pe
 
iv. Ko e fili ha memipa fakanofo mei he kau fakataha ke Sea.  

26. FOUNGA FILI _____________________________________________________________________________________________
a. Ko e fokotu‘u ‘a e Komiti Fale‘i ‘e fakapāsi ‘e he tokolahi ‘o e kau memipa ‘oku nau ‘i he fakataha pea kuo nau paloti ke tali ‘a e fokotu‘u ko ia pea ‘e hoko ‘a hono tali ko e tali hono kotoa ‘e he Komiti Fale‘i. 

b. ‘E ‘atā ki he memipa ‘o e fakataha ‘a e fo‘i paloti ‘e taha (1). 

c. ‘Oku ‘i he mafai ‘o e Sea ‘a e fo‘i paloti makehe (casting vote) ‘i ha taimi ‘oku mahanga pe tō kehekehe ‘a e paloti ‘a e kau memipa.

27. FOUNGA ‘O E FOKOTU‘U MO HONO FAKAPĀSI ‘O E NGAAHI TU‘UTU‘UNI, ‘E HE KAU MEMIPA ‘O E KOMITI FALE‘I 

a. Kuo pau ke fakapāsi ‘a e fokotu‘u kotoa ‘a e Komiti Fale‘i ‘i he founga fakataha anga maheni. 



28. KOMITI  ‘A E VAHEFONUA (sub-committees)_________________________________________________________

a. ‘Oku malava ki he Komiti Fale‘i ke ne fokotu‘u ha ngaahi komiti ngāue pea kau mai ki ai ha to e memipa kehe pe ko ha taha kehe ‘o fakatatau ki he fiema‘u ‘a e Komiti Fale‘i, ‘i he taimi tatau ‘e malava ki he Komiti Fale‘i ke ne fakapekia pea fakafoki ha mafai mei he ngaahi komiti ngāue.


b. ‘E vahevahe ‘a e ngaahi komiti ngāue ‘a e Vahefonua ki he:  

KOMITI KOLOA, KELEKELE & FAKALAKALAKA

I. Ko e fatongia ‘o e Komiti Koloa, KeleKele moe Fakalakalaka ke tokoni mo fokotu‘u ki he Komiti Fale‘i ha ngaahi founga ngāue fekau‘aki mo e Kelekele, koloa mo e fakalakalaka ‘a e Vahefonua.


KOMITI PA‘ANGA 

II. Ko e fatongia ‘o e Komiti Pa‘anga, ke vakai‘i mo fale‘i ‘a e Komiti Fale‘i ki he ngaahi me‘a fakapa‘anga ‘a e Vahefonua.

KOMITI NGĀUE FAKALAUMĀLIE

III. Ko e fatongia ‘o e Komiti Fakalaumālie, ko hono tokangaekina ‘a e ngaahi me‘a fakalaumālie kotoa pe ‘a e Vahefonua, pea mo fokotu‘u ki he Komiti Fale‘i ‘a e ngaahi me‘a ke toe ‘asili ai ‘a e ngāue fakalaumālie ‘a e Vahefonua. 


KOMITI KONISITUTONE

IV. Ko e fatongia ‘o e Komiti Konisitutone ko hono fale‘i mo fokotu‘u ki he Komiti Fale‘i ha ngaahi fakalelei ki he Konisitutone, pea mo vakai‘i ‘oku taau pea mo kainga ‘a e ngaahi tu‘utu‘uni ngāue fakalotofale ‘a e Vahefonua kae pehē ki he ngaahi komiti ngāue ‘a e Siasi pea mo e lao ‘o ‘Aositelelia.

c. ‘Oku ‘i he mafai ‘o e Komiti Fale‘i ke ne fakangofua ha tu‘utu‘uni ‘o ha komiti ngāue ke fakapāsi pea mo tali ‘e he Komiti Fale‘i.

d. Ko e ngaahi fakataha pea mo e founga ngāue ‘o ha Komiti Ngāue ‘a ia ‘oku tokolahi hake ‘i he toko taha ‘e fakamalumalu ‘i he ngaahi tu‘utu‘uni fekau‘aki mo e founga fakataha‘anga ‘aia ‘oku hā atu ‘i he Konisitutone ni. 

e. Ko e ngaahi miniti ‘o e ngaahi fakataha pea mo e ngaahi tu‘utu‘uni ‘o e ngaaahi Komiti Ngāue kotoa kuo pau ke fakamo‘oni pea mo muimui ‘i he founga tauhi miniti ‘a e Komiti Fale‘i ‘aia ‘oku tu‘utu‘uni‘i ‘e he Corporations Act pea ko e miniti ko ia kuo pau ke tufa ‘i he fakataha hoko ‘a e Komiti Fale‘i.

29. TU‘UTU‘UNI PE NGĀUE ‘O HA MEMIPA ‘O E KOMITI FALE‘I 
Ko e tu‘utu‘uni pe ngāue ‘o ha Memipa ‘o e Komiti Fale‘i kuo pau ke fakahoko ‘o fakatatau ki hono mafai kuo fa‘oaki kiate ia ‘e he lao 
pea mo e Konisituone ni. 


‘OFISI ‘OE VAHEFOUNA



30. ‘OFISI ‘O E VAHEFOUNA __________________________________________________________________________________

Mafai
a) Fakatatau ki he Kupu 19(a) ‘o e Konisitutone ni, ‘oku ‘i he mafai ‘o e Komiti Fale‘i ke ne fokotu‘u ha ‘ofisi ‘o e Siasi pea mo ui ha kau ngāue ke ne fakamā‘opo‘opo mo fakahoko pea mo lipooti ‘a e ngaahi ngāue ‘a e Siasi.  

Fatongia ‘o e ‘Ofisi
a) Ko e fatongia ‘o e ofisi ke fakamā‘opo‘opo ‘a e ngaahi ngāue ‘a e Siasi pea ko e senitā fetu‘utaki ‘a e Siasi fekau‘aki pea mo e ngaahi: 
i. Tu‘utu‘uni ngāue ‘a e Siasi;
ii. Ngaahi lekōti;
iii. Kau ngāue ‘a e Siasi; 
iv. Kelekele, Koloa, pea mo e Pa‘anga; pea mo e 
v. Me‘a Faka-Laumālie; 
vi. Līpooti ki he Pule’anga ‘Aositelelia;
vii. Pea mo e ngaahi fetu‘utu‘utaki.


b) Ko e ngaahi fatongia ‘o e ‘ofisi ‘aia ‘oku hā ‘i he Kupu 30(a), pea mo e ngaahi tu‘utu‘uni ngāue kuo ‘osi tu‘utu‘uni‘i, ‘oku ‘i he malumalu ‘o e Sekelitali Lahi ʻo e Siasi Uēsiliana Tauʻatāina ʻo Tonga ʻi he Puleʻanga Tonga, Faifekau Pule pea mo e Sekelitali ʻo e Vahefonua ʻi he Siasi Uēsiliana Tauʻatāina ʻo Tonga ʻi ʻAositelelia.	Comment by Lisiate Ulufonua: The Secretary of the Conference in Tonga is the CEO of the Church Headquarters in Tonga..hence why..happy to discuss



 



	TOHI MINITI

31. TOHI MINITI ______________________________________________________________________________________________
a. Tuku kehe ‘a e tu‘utu‘uni ‘oku hā ‘i he kupu 111L ‘o e Corporations Act, kuo pau ke tokanga ‘a e Komiti Fale‘i ki hono tauhi ‘a e miniti ‘o e ngaahi fakataha ‘i ha founga ‘o fakatatau ki he tu‘utu‘uni ‘a e Corporations Act ‘oku lekooti ‘a e: 

1. Hingoa ‘o e kau memipa ma‘u fakataha ‘o e Komiti Fale‘i pea mo e kau memipa ‘oku nau kau ki he ngaahi fakataha ‘a e komiti ngāue;

2. Ngaahi tu‘utu‘uni, fokotu‘u kuo fakapāsi, pea mo e founga ‘o e ngaahi fakataha lahi kae pehe ki he fakataha kotoa ‘a e Komiti Fale‘i pea mo e ngaahi Komiti Ngāue; pea 

3. Mo e ngaahi me‘a kotoa ‘o fakatatau ki he kupu 251A ‘o e Corporations Act ‘o kau ki ai mo e ngaahi fuakava ‘a e kau memipa ki he ‘ane felave‘i mo ma‘u monu‘ia (conflict of interest) ‘i ha ngaahi aleapau pe alea ngāue ‘a e Vahefonua.   


32. SECRETARY_________________________________________________________________________________________

a. Ko e Sikelitali ‘a e Komiti Fale‘i pea mo e ‘Ofisa Fetu‘utaki ‘a e Vahefouna ko e Sikelitali Lahi ‘a e Vahefonua.



BY-LAWS 

33. NGAAHI TU‘UTU‘UNI NGĀUE PEA MO HONO FAKAHINOHINO 

1. Ko e fatongia ‘o e Komiti Fale‘i ke ne fa‘u mo fakapāsi ha ngaahi tu‘utu‘uni ngāue (policy) ‘i ha taimi ‘oku fe‘unga ki he ‘ene vakai ‘e tokoni ki hono fakalele‘i ‘a e founga ngāue pea mo ‘ene fa‘unga pule ke toe asili ‘a hono tokangaekina ‘a e koloa, pa‘anga, kelekele, pea mo ‘ene fakahoko fatongia, ‘o kau ki ai mo hono fakatonutonu pea mo hono fakapekia ha ngaahi tu‘utu‘uni ngāue. 

2. Ko e tu‘utu‘uni ngāue kotoa pē (By-Law/policy) kuo pau ke muimui ‘a e Konisitutone ni ‘o ‘ikai ke tō kehekehe pea mo ha ngaahi kupu ‘oku hā atu ‘i he Konisitutone ni. 

3. ‘I hono fakapāsi ‘o e ngaahi tu‘utu‘uni ngāue, kuo pau ke tauhi mo muimui ‘a e kau memipa ‘o e Siasi ki he tu‘utu‘uni ko ia ‘o tatau tofu pē mo hono tauhi mo muimui ki he lao ‘o e konisitutone ni.

4. ‘E pusiaki ‘e he Komiti fale‘i ha founga ‘oku tāu ke ‘ilo ki ai (workshop) ‘a e kau memipa ‘o e Siasi mo nau fakatokanga‘i ha ngaahi liliu pe ko hano fakapekia ‘o hā ngaahi tu‘utu‘uni ngāue.  


EXECUTION OF DOCUMENTS


34. FAKAMO‘ONI KI HE NGAAHI TOHI ALEA PAU ‘O E VAHEFONUA

a. Fakatatau ki he tu‘utu‘uni ‘oku hā ‘i he kupu 126 ‘o e Corporations Act, ko e fakamo‘oni ki ha ngaahi tohi aleapau (contract) ‘a e Vahefonua ‘e fakahoko ia ‘e ha:

i) Memipa ‘e ua ‘o e Komiti Fale‘i fakamo‘oni fakataha; pe 

ii) Ko ha memipa ‘e taha (1) pea mo e Sikelitali Lahi ‘a e Vahefonua fakamo‘oni fakataha.

b. ‘Oku ‘ikai ha tu‘utu‘uni ‘i he Konisitutone ni ke ngāue‘aki ‘e he Vahefonua ha common seal ki he ‘ene fakamo‘oni.	

AKAŪNI PEA MO HONO SIVI ‘O E NGAAHI LEKOOTI 

35. AKAŪNI PEA MO HONO SIVI ‘O E NGAAHI LEKOOTI________________________________________________________

Kuo pau ke fakahoko ‘e he Komiti Fale‘i ‘a hono:

a) Tauhi fakalelei pea mo fakama‘opo‘opo ‘a e ngaahi lekooti fakapa‘anga ‘a e Vahefonua pea ka ‘i he tu‘utu‘uni ‘o fakatatau ki he ACNC Act pe ko e ACNC Regulation, teuteu mo tufaki ha ngaahi tatau ‘o e fakamatala pa‘anga ‘o e Vahefonua, pea mo e Lipooti ‘a e ngaahi Komiti Ngāue. 

b) ‘I he tu‘utu‘uni ‘a e ACNC Act, fakahoko ‘a e ngaahi tu‘utu‘uni ki hono áotita pe ko hono sivi ‘e ha áotita kuo fakamafai ‘e he lao pe ko ha toe kautaha kuo fakamafai ‘e he ACNC Act. 

c) Fakapapau‘i ‘a hono founga, taimi, pea mo e feitu‘u kae pehē ki hono ngaahi makatu‘unga mo hono tu‘utu‘uni ‘e ‘atā ai ki ha memipa ‘o e Vahefonua ke ne sivi ‘a e ngaahi lekooti fakapa‘anga ‘a e Vahefonua pea mo ha ngaahi lekooti makehe. 



TALA TU‘UTU‘UNI

36. TUFAKI ‘O E NGAAHI TALA TU‘UTU‘UNI___________________________________________________________________

a. ‘E tufa ha ngaahi tu‘utu‘uni ‘e he Komiti Fale‘i ki ha memipa ‘i hono: 

1. Tufa nima ki he memipa;
2. Post ki he tu‘asila ‘o e memipa ‘aia ‘oku hā ‘I he lekooti ‘o e kau memipa ‘a e Siasi pe ko e tuku mai ‘e he memipa ki he Komiti Fale‘i ke tufaki ki ai ‘a e ngaahi tohi tala tu‘utu‘uni.
3. Post ki he email pe ko e tu‘asila electronic ‘o e memipa ki hono tufaki ‘o e ngaahi tohi tala tu‘utu‘uni.

b. Ko kinautolu ‘a e kau memipa na‘e ‘ikai ke nau tuku mai honau tu‘asila ki he Lekooti ‘a e Siaisi pe ko ha founga fetu‘utu‘utaki ‘e ‘ikai ke nau ngofua ke nau ma‘u ha ngaahi tohi tala tu‘utu‘uni.   
c. ‘I hono tufaki ‘o ha ngaahi tohi tala tu‘utu‘uni ‘i he post, ‘e paasi kuo ‘osi tufaki ‘a e tohi ‘i hono fakatu‘asila ‘a e tohi ki he tu‘asila ‘o e memipa ko ia, totongi mo hono post ‘o e tohi, pea hili ‘a hono ‘aho ‘e taha ‘a hono post ‘a e tohi.  
d. ‘I hono tufaki ‘o ha tohi ‘i ha founga faka-electronic, ‘e fakapāsi kuo post ‘a e tohi ko ia, ‘i hono fakatu‘asila ki he tokotaha ko ia pea hili ‘a e ‘aho ‘e taha mei hono post ‘a e tohi faka-electronic. 
e. ‘E fakamo‘oni na‘e post ‘a e tohi tala tu‘utu‘uni kiha memipa ‘i ha fakapapa‘u ‘e ha memipa ‘o e Komiti Fale‘i ‘i ha tohi fakapapau‘i na‘e post ‘a e tohi talatu‘utu‘uni ki ha memipa pea ‘e hoko ‘a e tohi ko ia ko e fakapapau‘i na‘e tufaki ‘a e tohi talatu‘utu‘uni. 



Koloa mo e Paʻanga [Funds and Property]

TRUST ‘A E SIASI UESILIANA TAU‘ATAINA ‘O TONGA ‘O ‘AOSITLELELIA 


37. KOLOA PEA MO E KELEKELE ‘A E SIASI UESILIANA TAU‘ATĀINA ‘O TONGA ‘O ‘AOSITLELELIA 

a. Ko e koloa, kelekele pea mo mo e paʻanga kuo foaki pe meʻaʻofa ki he Siasí ko e koloa, kelekele, pea mo e paʻanga ia ʻa e Siasí. ʻOku ʻi he mafai ʻo e Siasí ke ne fokotuʻu ha kautaha talasiti (Trustee company) ‘aia ‘e:  
 
i. Fakahingoa koe Siasi Uesiliana Tau‘ataina ‘o Tonga ‘o ‘Aositelelia holdings;
ii. Pea ko hono talasiti koe: 
1. Palesiteni ‘oe Siasi Uesiliana Tau’ataina ‘O Tonga;
2. Koe Sekelitali Lahi ‘oe Siasi Uesiliana Tau’ataina ‘o Tonga; 
3. Faifekau Pule ‘oe Vahefonua; 
4. Setuata Lahi ‘oe Vahefonua;
5. Sikelitali Lahi ‘oe Vahefonua; pea moe  
6. Loea ‘o e Vahefonua/Loea ‘oe Konifelenisi.
   

b. ‘E fakahū pea mo lesisita ‘a e kelekele, koloa pea mo e pa’anga ko ia ki he kautaha ‘oku ha ‘i he kupu 37(a)(i) pea ‘e kau ki hono deed ‘o e kautaha ko ‘eni ha ngaahi kupu ke malu‘i pea mo momoi ‘a e koloa, kelekele, pa‘anga ‘a e Vahefonua ki he Siasi Uesiliana Tau‘ataina ‘o e Pule‘anga Tonga ‘i ha taimi ‘e matuku, malōlō pe fakapekia ai ‘a e Siasi Uesiliana Tau‘ataina ‘o Tonga ‘o ‘Aositelelia. 


MALU‘I

38. MALU‘I____________________________________________________________________

a. Fakatatau ki ha ngaahi maka tu‘unga faka-lao, ‘e malu‘i fakapa‘anga ‘e he Siasi ‘a e kau ngāue kotoa ‘a e Siasi ‘o kau ki ai mo ha kau ngāue kuo nau mālōlō, mei ha mo‘ua, fakamole, pea mo ha fehalaaki fakangāue ‘i ha taimi ‘o e fakahoko fatongia ‘a e tokotaha ko ia. Ka ‘e ‘ikai ke malu‘i ‘e he Siasi ha tokotaha ngāue mei he pa‘anga ‘a e Siasi ‘o kapau koe tokotaha ko ia ‘oku:

i. Mo‘ua ki ha toko taha kehe pea ko e mo‘ua ko ia ko e tupunga mei ha ngāue ta‘e fakapotopoto pe ta‘e tokanga, pe koe ‘ikai ke muimui ki he ngaahi tu‘utu‘uni ngāue ‘a e Siasi (policies); pe

ii. Ko e mo‘ua ko ia ‘oku fekau‘aki mo ha faka‘ilo fakalao ki ha hia pe mo‘ua faka-sivile; pe 

iii. Ko e mo‘ua ‘oku fekau‘aki mo e faka‘ilo ko ia pe ko ha tu‘utu‘ui makatu‘unga mei Corporations Act.  

39. TOTONGI HONO MALU‘I ‘OE KAU NGĀUE ‘A E SIASI ________________________

c. ‘O fakatatau ki he ngaahi tu‘utu‘uni ‘a e lao, ‘e tau‘ataina ‘a e Komiti Fale‘i ki hono totongi ‘o ha malu‘i ‘o ha faifatongia ‘o ha tokotaha ngāue ‘a e Siasi mei ha ngaahi faka‘ilo ko e tupunga mei he fua fatongia pe ko ha ta‘e tokanga ‘o ha tokotaha faifatongia tuku kehe: 

i. Kapau ko e ta‘e tokanga na‘e tupunga mei he ‘ilo ‘e he tokotaha ko ia ‘a e maumau mo e fakatu‘utamaki te ne fakahoko ‘i he ‘ene fua fatongia. 
ii. Pe ko ‘ene maumau‘i ‘a e tu‘utu‘uni ‘oku hā ‘i he Governance Standard 5 ‘i he kupu 45.25 ‘o e ACNC Regulation.

b. ‘Oku ‘i he Komiti Fale‘i ‘a e mafai ke tali ‘ ae ngaahi makatu‘unga ki ha tohi malu‘i.

c. ‘E fakangatangata pe ‘a e malu‘i ‘e he Siasi ‘o tokotaha ngāue ‘a e Siasi ‘o fakatatau ki he kupu 38 tuku kehe ‘o kapau ‘e ‘ikai fe‘unga ‘a e malu‘i ‘a e insurer ‘o ha mo‘ua ‘o ha tokotaha ngāue ‘a e siasi. 

40. HOKO HOKO ATU ‘A E MALU‘I____________________________________________________________________________

‘E hoko hoko atu ai pe ‘a e malu‘i ‘a e Siasi ‘o tokotaha ngāue ‘aia ‘oku hā ‘i he kupu 38 pea mo e 39 ‘o tatau aipe ka ‘iai ha liliu ki he ngaahi kupu malu‘i ko ia fekau‘aki mo ha ngāue pe ta‘etokanga ‘o ha taha ngāue ‘a e Siasi. 


41. FAKATONULEA KI HE KONISITŪTONE____________________________________________________ 

Ko e ngaahi tuʻutuʻuni pea mo hono fakatonulea ʻoku fakahoko ki he Konisitūtone ko ʻení ʻoku ʻi he mafai ʻo e Fakataha Vahefonua; pea ke ne fakamafaiʻi ʻa e Komiti Konisitūtone ke ne fakahoko ia. 

42. LILIU ‘OE KONISITŪTONE____________________________________________________ 




Ko e Konisitūtone ko ʻeni, pe ko ha konisitūtone ʻe ohi mai ʻi he kahaʻu pe fakatonutonu ʻe he Fakataha Fakavahefonua ʻi ha taimi ʻe fiemaʻu ai, pea ʻe ʻikai ke fakapāsi ka e ʻoua kuo tali ʻe he ngaahi Faiʻangalotu kotoa ʻo e Siasi ʻo ʻikai siʻi hifo ʻi he peseti ʻe fitu-noa (70%) ʻo e kau memipa pāloti.

NGAAHI FAKAHINOHINO NGĀUE ‘A E SIASI UESILIANA TAU‘ATAINGA ‘O TONGA ‘I ‘AOSITELELIA 
(REGULATION) 



Ngaahi Faktaha 
NGAAHI FAKATAHA ‘OKU FAKAHOKO ‘I HE KUATA LAHI (Why can’t we have this in the Regulation?) 

8.6.1 KUATA FAKA FAIFEKAU 

KAU MEMIPA FAKATAHA 
a. Ko e kau memipa ‘o e fakataha ni ko e kau faifekau ‘o e Vahefonua. 

FATONGIA ‘O E FAKATAHA 

b. Ko e sea ‘o e fakataha ni ko e Faifekau Pule, pe ko e Faifekau Pule le‘ole‘o, pe ko ha to e taha Faifekau hoko ‘i he fakamafai mei he Faifekau Pule Le‘ole‘o. Ko e tefito‘i fatongia ‘o e fakataha ni ko hono fakamā‘op‘opo ‘a e ngāue Faka-faifekau ‘o e kuata ko ia.

8.5.2 Fakataha Fakamalanga
Ko e kau memipa paloti ‘o e fakataha ni ko e kau malanga kotoa ‘a e Vahefonua. Ko e taumu‘a ‘o e fakataha ni ke fakamā‘opo‘opo ‘a e ngaahi Lipooti, vaka‘i (review) ha fokotu‘u fekau‘aki mo ha taha malanga kuo ‘ohake mei ngaahi fakataha.   
	
8.6 Fakataha Fakata‘u Faka tauhi ‘aho mo faka akonaki
Ko e fakataha ko ‘eni ‘oku fakahoko ‘i he kuata Sepitema ‘o e ta‘u kotoa. Ko e kau memipa paloti ‘o e fakataha ni ko e kau Tauhi ‘aho mo e kau Akonaki. Ko e taumu‘a ‘o e fakataha ni ke fakamā‘opo‘opo ‘a e lekooti ‘o e kau Akonaki mo e kau Tauhi ‘Aho. 

KO E NGAAHI FAKATAHA 'A E SIASI
1. KO E FAKATAHA FAKAHA KAKAI
I. 'E kau 'i he Fakataha Fakaha Kakai 'a e Faifekau Pule mo e Kau Faifekau katoa 'a ia 'oku nofo 'i he kolo pe Vahenga Ngāue ko ia, pea 'e Sea 'a e Faifekau Pule, pe ha Faifekau kuo ne fokotu'u ke fetongi ia. Pea 'e kau ai mo e Kau Tauhi 'Aho, mo e Kau Setuata, Kau Talasiti, Kau Malanga, mo e Pule 'o e Lautohi Faka-Sapate mo e kau Lotu Fehu‘i 'a ia 'oku nofo 'i he kolo pe koe Vahenga Ngāue ko ia, mo e Kau Fefine Akonak.
2. 'E tatau pe 'a e ngaahi fehu'i 'o e Fakataha Fakahā Kakai, Fakakolo mo e Fakataha Faka-Vahe.
3. 'E fai 'aki 'a e ngaahi fehu'i ko ‘eni:
(a) Ko hai 'oku tau 'i heni?
(e) 'Oku fēfē 'a e Ngaahi Kalasi?
(f) Pe 'oku 'i ai ha taha 'oku mahaki'ia?
(h) Pe 'oku 'i ai ha'atau tu‘utu‘uni ki he ngaahi Kalasi Lotu Fehu'i, Tauhi 'Aho' pe Akonaki, pe ki he taimi mo e potu 'e fai ai 'a e ngaahi 'Aho'?
(i) Pe 'oku 'i ai ha Ului Fo'ou?
(k) Pe 'oku 'i ai ha taha  ‘oku nofo mei he Lotu Fehu'‘i?
(I) (i)	Ko e ha 'a e Fakamatala ki he Potungāue Ako Faka­ Kalisitiane'?
(ii) Ko e ha 'a e Fakamatala ki he Potungāue 'Evangeliō?
(m) (i)  Ko e ha 'a e Fakamatala ki he Potungāue Ako'?
(ii) Ko e ha 'a e Fakamatala ki he Potungāue 'a Fāfine'?
(iii) Ko e ha 'a e Fakamatala ki he Komiti Liliu Tohi & Pulusi Tohi?
(n) Ko e hā ha me'a ke fai lelei ai 'a e ngāue 'a e 'Eiki? (ng) (i) Pe kuo 'a'ahi 'a e kau mahaki'ia?
(ii) 'Oku fēfē 'a e ngaahi me'a faka-hiva 'a e Talasiti?

(o) Ko e hā 'a e me'a te tau lava ke fai ke tokoni ki he fakatau atu 'o e Tohi Fanongonongo'?
(p) Pe 'oku 'i ai ha Lotu Fehu'i kuo pekia 'i he Kuata ni?
(s) 'Oku 'i ai ha Fefine Akonaki kuo pekia 'i he Kuata ni? [Fakamā'opo'opo 'i he Kuala Sepitema]
(t) Ko hai 'oku tau fili ke fakafofonga ki he Fakataha Faka­
Vahefonua'? [Fili ha toko ua 'i he Kuala Ma'asi]
(u) Ko hai 'oku tau fili ke kau ki he Paloti ki he Konifelenisi? [Fili ha toko ua 'i he Kuata Ma'asi]

2. KO E FAKATAHA TEU 'A E KAU MALANGA
I. 'E fai ha Fakataha 'a e Kau Malanga tu'o taha 'i he Kuata, pea 'e fai 'i he ngaahi Vahenga Ngāue kotoa pe
2. Ko e Faifekau Pule te ne Sea 'i he Fakataha, pea 'oku ngofua kiate ia ke fokotu'u ha Faifekau 'e taha ko hano fetongi; pea 'oku 'i he Fakataha ke ui mo 'eke'i 'a e Kau Malanga pea 'o ka kau kovi ha me'a ki ha taha 'oku 'i he fakataha 'a e Kau Malanga ko ia ke fale'i 'a e Fakataha Faka-Malanga Faka-Kuata ke ne mālōlō pe fakahifo ia.
3. 'E fai 'a e Fakataha 'aki 'a e ngaahi fehu'i ko eni:
(a) Ko hai 'oku tau 'i heni?
(e) Pe 'oku kau kovi ha me'a ki ha Taha Malanga [pea 'e ui 'a e Kau Malanga taki taha].
(i) Fefe 'ene to'onga mo anga fakalotu?
(ii) 'Oku ne tui mo malanga'aki 'a e Ngaahi Tokateline'?
(iii) 'Oku ne tauhi 'etau ngaahi lao mo e malanga 'oku vahe kiate ia?
(iv) Pe 'oku ne fe'unga mo e tu'unga malanga?
(f) Pe ko hai ha taha 'e fakahoko 'i he Kuata ni?
(h) Pe ko hai ha Malanga 'Ahi'ahi ke nofo 'i he'ene 'Ahi'ahi?
(i) Pe ko hai ha Malanga 'Ahi'ahi 'oku tau pehe ke fakahoko 'i he Kuata Kahau‘u?
(k) Pe 'oku 'i ai ha taha ke fokotu'u ke Malanga ‘Ahi'ahi?

2. KO E KAU LOTU FEHU‘I
I. Ko e Kau Lotu Fehu'i 'o e Siasi, ko kinautolu 'a ia 'oku tu'u honau hingoa' 'i he tohi 'o e Ngaahi Kalasi 'o e Kau Lotu Fehu'i.
2. Ko e ngaahi Kalasi 'a e Kau Lotu Fehu'i, 'e kau ki ai ha ni'ihi 'a ia 'oku nau fa'a fakataha ko e fie ma'u 'a e mo'oni 'o e anga faka-'Otua mo fetalaloto'aki, pea 'e fakanofo ha toko taha 'iate kinautolu ko e Tauhi 'Aho.
3. 'E tohi 'a e ngaahi hingoa 'o e Kau Lotu Fehu‘i 'i he ngaahi tohi 'a e ngaahi Kalasi Lotu Fehu'i taki taha 'oku nau kau ki ai,pea 'e faka'ilonga'i 'i he tohi ko ia 'a 'enau ma'u 'a e ngaahi ‘aho mo 'enau totongi tikite.
4. 'E fai 'e he Faifekau pe Setuata pe ha taha Malanga kuo fokotu'u 'e he Sea', 'a e Fakataha Fakamāhina Fo'ou 'a e Kau Lotu Fehu'i 'i he Sapate hono ua ,'i he mahina kotoa pē, 'i he ngaahi fale lotu kotoa pē, ke fetokoni'aki fakalotu mo fakahinohino 'i he ngaahi me'a 'oku kau ki he Pule'anga 'o e 'Otua'.

5. Ka 'i ai ha toko taha 'e mahino ki he Faifekau' 'oku ne fie kau ki he Lotu Fehu'i, 'a ia 'oku fie ma'u 'a e mo'oni Faka-Kalisitiane, pea 'oku ne loto ke talangofua ki he ngaahi tu'utu'uni 'a e Siasi, te ne fokotu'u ia ko eAkoako.
6. 'E mahina 'e ua 'a e fuoloa 'o e akoako 'a ha taha,pea ne toki hoko ko e Lotu Fehu'i, 'i he fiemalie 'iate ia 'a e Kau Faifekau mo e Fakataha Fakahā Kakai. 'E 'ikai ke to e fakahoko ha taha ke Lotu Fehu'i, 'a ia ne fakahifo, ka 'i he loto ki ai 'a e Faifekau mo e Fakataha Fakahā Kakai.
7. 'E tauhi 'i he fale lotu taki taha ha Tohi Ui, 'oku tu' u ai 'a e hingoa 'o e Kau Lotu Fehu'i kotoa pe 'o e fale lotu kotoa pe.
8. 'E sivi 'a e tohi 'o e Kau Lotu Fehu'i 'i he Kuata kotoa pe 'e he Fakataha Fakahā Kakai, pea 'oku 'i he Fakataha ko ia ke fakahū pe li'aki ha taha 'i he Kau Lotu Fehu'i. 'E 'ikai ke li'aki ha taha kae 'oua kuo fe'iloaki mo ia mo tokoni ki ai 'a e Faifekau.
9. 'E 'oatu 'a e Tikite Lotu Fehu'i ki he Kau Lotu Fehu'i 'i he Kuata kotoa pē.
10. Kuo pau ke tauhi mo faka'aonga'i 'e he Kau Lotu Fehu'i kotoa·pe 'a e ngaahi ma'u'anga kelesi, 'o hange ko e ngaahi malanga, mo e ngaahi feinga lotu, mo e Sakalameniti,mo e ngaahi Fakataha 'a e Kau Lotu Fehu'i, mo e lotu fakafamili mo e lotu lilo.
11. 'E tauhi 'e he Kau Latu Fehu'i 'a e ngaahi Lao kotoa pe 'o e Siasi, pea ke nau foaki fe'unga mo honau ivi ki he ngaahi ouau 'o e Lotu, pea ke nau kau ki ha fa'ahinga ngāue Faka-Kalisitiane.
12. Pea ka 'i ai ha taha 'o e Kau Lotu Fehu'i 'a ia 'oku ne fa'a li'aki 'a e ngaahi ma'u'anga kelesi 'o 'ikai 'i ai hano 'uhinga lelei,'e fakahifo ia 'e he Faifekau hili hano fakamāu' i 'i he Fakataha Fakahā Kakai.
13. Ka hiki ha taha ki he Vahe kehe, te ne ma'u ha tohi fakahā mei he Faifekau 'o e Vahe kuo ne hiki mei ai, ki he Faifekau 'o e Vahe kuo ne hiki ki ai, pea 'i hano ma'u 'a e tohi ko ia 'e he Faifekau, te ne tohi leva ia ki he Tohi Ui 'a e Kau Lotu Fehu'i 'o e Vahe ko ia.
14. 'E ngofua ki he Faifekau ke ne fokotu'u ha Kalasi Akoako Lotu Fehu'i ma'a e Tamaiki, 'o kapau 'e ha kiate ia 'e 'aonga ke fai pehē.
15. Ke fai ha 'aho fakapapau 'i he kolo kotoa pe, ke feinga'i 'a e kau ta'e lotu fehu'i, pea ke tefito ki he Faifekau mo e Setuata, pea ke 'omi ha fakamatala ki he Fakataha Faka-Kuata.
16. Ke fai ha ngaahi Kalasi 'Akoako ke teuteu'i 'a e fa'ahinga ke nau Lotu Fehu'i, pea ke tali kinautolu 'i he 'ao 'o e Siasi 'i he fakahā 'enau tui kia Sīsū mo honau loto ke tauhi ia ‘o mo’ui taau ‘a e fakapapau ko ia te nau fai ‘i he 'ao 'o e Siasi. Ke tufa leva 'a e 'uluaki Tikite ki he fa'ahinga ko ‘eni 'i he 'ao 'oe Siasi.
17. Ke fakahū 'a e Kau Lotu Fehu'i 'i he Fale Lotu 'i he Kātoanga Pōlotu
‘Aho he 'uluaki Sapate 'o e Kuata.


18. KO E FAKAMATALA 'A SIONE MO SALESI UESILE '0 FEKAU'AKI MO E LOTUFEHU'I:
I. Koe 'uluaki lao ki he tokoni 'a e Kau Lotu Fehu'i 'a e Siasi 'a eni: Ke nau 'oange ha seniti 'e taha 'i he uike kotoa pe: pea ke fai 'a e Tohi Tikite, pea 'oange mo ha seniti 'e hongofulu-ma-ua; ko e fe'unga ia mo e seniti 'e uofulu-ma-fa 'i he Kuata. Ko e lao ia: ka 'o kapau ko e masiva 'e 'ikai fai ia ki he tu'utu'uni. Pehē mo e hou'eiki mo e koloa'ia: na'a nau seniti 'e nimangofulu 'o faai hake. Ko e me'a ki Tonga, 'oku fai tu'o taha ki he Kuata, ko e seniti 'e uofulu-mā-fā. Ko e tu'utu'uni ia ka 'oku tali ha seniti 'e hongofulu, pe nima, mei ha vaivai 'aupito, pea ka māfana ha taha, 'o fie tokoni lahi pea fakafeta'i.

'Oku 'atā ki he kakai kotoa pe ke Lotu Fehu'i, 'o kapau 'oku nau fie hao mei he houhau pea fie mo'ui mei he'enau ngaahi angahala. Pea kapau 'oku mo'oni 'enau lau ko ia", 'e hoa ‘enau ngaahi to'onga kehekehe.

Koe to'onga 'e taha, te nau AFE MEI HE KOVI. Ko eni 'a e kovi ni'ihi ke nau faka'ehi'ehi mei ai:
19. (a) Ko e takuanoa 'a e Huafa 'o e 'Otua. Ko e maumau Sapate he'enau fai 'a e ngāue faka'aho ngofua, pe ko e fakatau. Ko e inu kava ke konā, mo hono fakatau, ngata pe 'i he faito'o.
20. Koe fuhu mo e kē. 'A e fefakamaau'aki 'i he Lao 'a e kāinga mo e kāinga. 'A e totongi 'a e kovi ‘aki 'a e kovi; mo e tali 'a e lea kovi 'aki 'a e lea kovi. Mo e hulu 'a e viki 'ete koloa ‘i he fakatau.
21. Ko eni mo e kovi ni'ihi ke tuku. Ko e fakatau me'a te'eki ke fakangofua. Ko e 'eke pe 'oatu ha toloi 'oku lahi fau. Koe talanoa ta'e 'ofa pe ta'e 'aonga, mo e lau'ikovi'i 'o e Kau Pule mo e Faifekau.
22. (h) Ke 'oua na'a fai ki he kakai hā me'a 'oku 'ikai ke nau loto ke nau fai kiate kitautolu. 

23. Pea 'oua na'a fai ha me'a 'oku tau 'ilo 'e 'ikai ongoongo lelei ai 'a e 'Otua, hangē ko e ngaahi me'a ko ‘eni: Ko e 'ai 'a e kofu mo e teunga 'oku mahu'inga fau, mo e fai 'a e ngaahi va'inga 'aia 'oku 'ikai lavake hu'ekina ai 'a e Huafa 'o e 'Eiki ko Sīsū. Ko e fai 'a e ngaahi hiva mo e !au 'a e ngaahi tohi kovi, 'a ia 'oku 'ikai kau ke fakatupu 'etau 'ilo ki he 'Otua. Ko e lea 'a Misa Uesile ia: ka ko hono 'ai faka-Tonga, ha hiva pe ha tohi 'e maumau ai 'ete lotu,
24. (k) Ke 'oua na'a nofo fakapikopiko 'o fangapesi kita.
25. (I) Ke 'oua na'a ha'aki fokotu'u koloa 'i māmani. .
26. (m) Ke 'oua 'e fai hā fakamo'ua 'o ka 'ikai hā mai hano lava'anga ke totongi.
27. Koe to'onga 'e taha 'oku hoa mo e Lotu Fehu'i ko e Failelei. 'Oku lahi ‘a e fa'ahinga 'o e Failelei. Ko e me'a 'e taha ko 'ete totoivi 'i he ngāue 'ofa, mo e fie 'aonga ki he kakai kehe.
28. Ke te 'aonga ki hono sino 'o kapau 'e lava; 'o te 'oatu ha me'akai, mo e kofu ki he masiva vala, pea te 'a'ahi ki he kakai 'oku mahaki, pe 'oku nau nofo pilisone, 'o te tokoni ki ai. Ke te feinga foki ke 'aonga ki honau laumalie, ke te valoki kiate kinautolu 'i he'enau fou kehe, neongo 'oku faingata'a ki hoto loto: he ko e akonaki fakatevolo 'a e pehe, "'Oua 'e fai ha lelei kae 'oua ke mafana ho loto ke fai". Sinoeme'a ke tau fie 'aonga ki he kakai lotu, 'o pehe ka ai ha'ate ngāue na'e mei 'aonga ki ha taha, pea te fai mu'a ki ai ha lotu. Kapau ko 'ete fakatau, pea fai ki ha kainga lotu 'o kapau 'e lava. Pea pehe mo e ngaahi ngāue fakamaama. Pea 'asili, he kuo pau ke 'ofa 'a mamani ki he kakai 'a'ana, pea ngata ai.
29. Ko e tavi 'o e Lotu Fehu'i ke fai tukuingata 'ene ngāue fakamāama, pea ke mo'ui fakama'uma'u, telia na'a ongoongokovi 'a e lotu.
30. Ke manatu 'e he Lotu Fehu'i ko e mo'ui 'a e Kalisitiane 'oku 'ikai ko e mo'ui fiemalie. 'Oku ai ha fakapuepue ke tau lele ai: 'oku ai ha kolosi ke nau fua; pea lahi 'a e me'a ke nau kataki. 'E manuki'i nai kinautolu ko e 'uhi ko Kalaisi: 'e !au nai kinautolu ko e kovi mo e veve 'o māmani. pea ke ‘oua te nau ofo 'i he fehi'a 'a māmani kiate kinautolu, 'o hange ko 'enau fehi'a ki honau 'Eiki.
31. Ko e to'onga 'e taha 'oku tau 'amanaki 'e hā 'i he Lotu Fehu'i, ko e tauhi 'o e ngaahi tu'utu'uni fakalotu. Ko e ni'ihi eni: Ko e 'alu ki he feinga lotu. Koe nofo ki he Folofola ke lau mo hakule mo malanga'aki. Ko e tokanga ki he ongo Sakalarneniti, 'a e 'oatu 'ete fānau ki he  Papitaiso mo e kai 'o e 'Ohomohe. Ko e, lotu fakafamili mo e lotu 'i he lilo. Ko e ‘aukai pe ko e kai fakasi'isi‘i.i

32. Ko e lea faka'osi eni 'a e ongo Misa Uesile 'i he'ena Tohi:
Ko e ngaahi fekau lahi eni ki hotau kakai lotu: pea koe ngaahi me'a ia 'oku ako mai 'e he 'Otua 'i he 'ene Folofola ke tau fai. Pea ko e tohi ko ia ko e Tohi Tapu ko e Taha'i Tohi Lao ia 'o e lotu. Pea,'oku tau 'ilo 'oku tongi 'a e ngaahi me'a ni foki 'e he Laumālie 'i he loto 'o e kakai 'oku mo'ui mo'oni. Kapau 'oku ai ha taha 'iate kitautolu 'oku 'ikai tokanga ki ai mo fai, te mau valoki ia 'i he ngaahi me'a 'oku hala ai, pea te mau kataki'i si'i ia. Ka, 'o ka faifai 'o 'ikai te ne liliu, ta 'oku 'ikai ke ma'u 'e ia ha'ane kaunga kiate kitautolu. 'Oku 'atā homau loto.	·



Ko e mafai, fatongia pea moe tu‘utu‘u ni ki hono fakalele ‘a e Siasi ‘oku ‘i he malumalu ‘o e Fakakolo, Kuata, Vahefonua, pea mo e Konifelenisi. ‘Oku ‘i he ngaahi fakataha ni ‘a e totonu pea moe mafai ke nau fakahoko pea mo fakakakato ‘a e aleapau, tu‘utu‘uni fekau‘aki mo hono fakalele ‘o e Siasi. 

